
        
            
                
            
        

    
	ЗҮЙР ЦЭЦЭН ҮГ

	 

	“УЛСЫН ХЭВЛЭЛИЙН ГАЗАР” Улаанбаатар хотноо 1986 онд эрхлэн хэвлүүлсэн номыг 

	Цогт охин тэнгэр сангийн захиалгаар Цагаан бамбарууш хэвлэлийн газарт 2024 онд цахим хэлбэрт хөрвүүлэв.

	ЦАХИМ НОМЫН САН: www.e-nom.mn

	 


⁂

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

	Зүйр, цэцэн үг нь ард түмний олон үеийн турш бүтээсэн аман зохиолын чухал хэсэг юм.

	Зүйр, цэцэн үгийг утга зохиолын салшгүй хэсэг гэж үздэг бөгөөд тэдгээр нь ард түмний өвөрмөц амьдрал, тэмцэл, хүсэл мөрөөдлийг илтгэн харуулна.

	Энэ номд орсон зүйр, цэцэн үг нь Зөвлөлт Холбоот Улсын өнөр их гэр бүлийн өвтэгш гишүүн: Азербайжан, Казах, Узбек, Туркмений ард түмний зүйр, цэцэн үгийг багтаажээ.


АЗЕРБАЙЖАН

	Бухтай хүнд бярууны арьс зээх.

	 

	Өөд муутны нүдэнд

	Өртөх хог мунддаггүй.

	 

	Алив гай амнаасаа удах.

	 

	Өчигдөр ангаахай болоод

	Өнөөдөр хальсаан голов гэгчээр.

	 

	Учрах үйл урьтаж хэлдэггүй.

	 

	Үглээ эхнэрийн эр түргэн өтлөх.

	 

	Өртэй бэдэхээр өлөн гэлдэр.

	 

	Хүлээтэй арслан өөд туулай дайрах.

	 

	Өрөөлийн нутгийн сарнайгаас

	Өөрийн нутгийн өргөс дээр.

	 

	Үртэй хүн уйлах,

	Үргүй хүн цөхрөх.

	 

	Хашир үнэг хавханд өртдөггүй.

	 

	Толгой муутны хөлд

	Тогтох газар хомс.

	 

	Үйлс буруу эргэхэд

	Өөрийн нохой хадрах.

	 

	Түмэн шоргоолж тэмээ сөхрөөх.

	 

	Муур хулганадаа арслан.

	 

	Идэр хүчтэй,

	Өвгөн ухаантай.

	 

	Ядсан хүлэгт сүүл дараа.

	 

	Эцэг аргатай,

	Эх адтай.

	 

	Тэмээ тохош дороо нуугддаггүй.

	 

	Анд өөдөөс харах,

	Атаатан хөл өөд анах.

	 

	Унах газраа мэдсэн бол

	Урьтаж хөвөн зулах сан гэгчээр

	 

	Тамд одогч хань эрэх.

	 

	Шилтгээн орд хайхаар

	Сайн хөрш эр.

	 

	Түлхүүр цоожиндоо зөв.

	 

	Уул өндөр ч

	Өгсөх, уруудах замтай.

	 

	Өөрөө унасан хүүхэд уйлдаггүй.

	 

	Мангуугийн эзэн гэгдэхээр

	Ухаантны зарц бол.

	 

	Мулгуу долоон хүүгээс

	Ухаант нэг охин дээр.

	 

	Гар хоосонтын царай уруу.

	 

	Хөршдөө найдах —

	Харанхуйд мунгинах.

	 

	Гэгээ гарсан газар луу тэвдэхээр

	Нохой хуцсан зүг рүү алх.

	 

	Эргүй эм — хазааргүй гүү.

	 

	Өөдгүй анчны үйлээр

	Ууланд манан бүчив гэгчээр.

	 

	Сүүнд түлэгдсэн хүн

	Тараг үлээх гэгчээр.

	 

	Идэхийн тулд амьдрагчид байхад

	Амьдрахын тулд идэгчид бас байх.

	 

	Үнэн үг төмөр нүхлэх.

	 

	Үгээгүйд үр заяавч

	Тарих газар олддоггүй.

	 

	Овсгоо сайт хүн

	Үхэр чулуунаас тариа ургуулах.

	 

	Мориноос буусан эр

	Илжгэн дээр морддоггүй.

	 

	Гүндүүгүй эр гүдэс үгтэй.

	 

	Гэрийн чимэг хүүхэд,

	Ширээний чимэг зочид.

	 

	Могойд хатгуулсан хүн

	Дээснээс айх.

	 

	Ухаантай дайсан

	Мулгуу андаас дээр.

	 

	Хураах ургацыг хавраар шинжих.

	 

	Эзэн үйлээс хөрөнгөөрөө,

	Зарц үйлээс ухаанаараа мултрах.

	 

	Хэт иссэн цуу

	Хувингаа хэмх татах.

	 

	Хүнийг ухаанаар нь,

	Модыг өндрөөр нь үнэлэх.

	 

	Хорвоо энтэй,

	Худал энгүй.

	 

	Туссан өвчин эдгэдгээс

	Дассан зан арилдаггүй. 

	 

	Хар гэртээ бүсгүй хүн

	Хатагтай ч болно, боол ч болно.

	 

	Өөгүй хүүхэн эрэгч

	Өөрөө эхнэргүй хоцрох.

	 

	Харвасан сумыг хариаж болдоггүй.

	 

	Унах морьтой ч

	Уралдах газаргүй гэгчээр.

	 

	Морьтон явганд хань болдоггүй.

	 

	Буруулсан ураг хар элгийн болох,

	Буянтай танил төрөл садан болох.

	 

	Үрээ базааж тарихаа хичээ.

	 

	Хоньгүйд ямаа,

	Ирэггүйд сэрх гэгчээр.

	 

	Тэнэг түмнийг мангууд тооцох.

	 

	Өлсгөлөнд уулзсан бүхэн өлөн,

	Цатгаланд тааралдсан бүхэн өег харагдах.

	 

	Үнэнч бүхнийг шударгад,

	Худалч бүхнийг хуурамчид тооцох.

	 

	Зээр хөөсөн талд,

	Гахай мөшгөсөн шалбаагт.

	 

	Олон хэл мэдэгч түмэн андтай.

	 

	Дээврийн хэрээр цас дарах.

	 

	Зангидсанаа задлах гэгчээр.

	 

	Тогооч олшроход шөл улхайх.

	 

	Чихэндээ найдахаар нүдэндээ итгэ.

	 

	Хараандаа найдаж ханилахаар

	Чихэндээ итгэж гэрлэ.

	 

	Чулуу жижиг ч тархиндаа зөв.

	 

	Үгээгүй хүнд үрэгдэх юмгүй.

	 

	Газар хөдлөхөд үлдэгсэд

	Гал дүрэлзэхэд тоодоггүй.

	 

	Илжиг унаж чаддаггүй хүн

	Эмээлээ давирах.

	 

	Могойн арьс нь гууждагаас

	Санаа нь хувирдаггүй.

	 

	Харахад шилтгээн,

	Ороход овоохой.

	 

	Хүний санааг хувцсаар нь таньдаггүй.

	 

	Эзнийг нь хайхаар

	Бичсэнийг нь тунгаа.

	 

	Үзэсгэлэн нүдэнд чимэг,

	Ухаан сэтгэлд чимэг.

	 

	Үхрээ алдаад тугалаа эрэв гэгчээр.

	 

	Хугарсан модонд мөчир нэмэргүй.

	 

	Ордны сайныг нурангиар нь таних.

	Алсан үхрийн тарганыг халимаар нь таних.

	 

	Үйлгүй үнэн — үхэх, төрөх.

	 

	Үдэш наргиснаас

	Өглөө гуньсан дээр.

	 

	Эхлэх бүтээхийн хугас.

	 

	Хичээж эхэлбэл хийж дуусгах.

	 

	Ганц цэцэг ургаснаар

	Хавар болдоггүй.

	 

	Хуцдаг бүхнийг нохойд,

	Ярьдаг болгоныг хүнд тооцдоггүй.

	 

	Тэнгисийг түм утгаад дундраадаггүй.

	 

	Хадаас тахандаа,

	Тах хүлэгтээ,

	Хүлэг баатартаа,

	Баатар эх орондоо ээлтэй.

	 

	Эрд гарахыг эгчид нь,

	Өргөө шүүрдэхийг дүүд нь сурга.

	 

	Зулзган болжмор

	Жиргэхийг ахдаа заадаггүй.

	 

	Уд бургаснаас

	Ум зандан үнэртдэггүй.

	 

	Илжиг эмээлээ өөрчлөвч

	Илжиг хэвээрээ үлдэх.

	 

	Цагаан будаа услахад

	Царгас зангуу ханах.

	 

	Өргөсгүй сарнайгүй,

	Маргаангүй хайргүй.

	 

	Илжиг, морийг

	Элэг, махыг орлодоггүй.

	 

	Зөгийн хэл хараад

	Балаас хулгав гэгчээр.

	 

	Эзэн олонтой ирэг

	Чононд амархан өртөх.

	 

	Дэнлүү ганц ч

	Дөчин хүнд гэгээ болох.

	 

	Хоёр хүлгээс зуурвал хөлгүй живэх.

	 

	Нэг сумаар хоёр шувуу онодоггүй.

	 

	Өрөөлийн хөрөнгөнд бүү ойрт,

	Өөрийнхөө хөрөнгөнд бүү хавьтуул.

	 

	Хүн хэрээ мэддэггүй.

	 

	Өчүүхэн ч гэсэн өөрийн юм дээр.

	 

	Өөрийн эхийг хүндлэгч

	Өрөөлийн эхийг адалдаггүй.

	 

	Үнэнч эвлэрэх,

	Өөдгүй өдөх.

	 

	Асуувал уул давах,

	Алмайрвал талд төөрөх.

	 

	Нэг дуугарах бал бурам,

	Хоёр дуугарах гай нүгэл.

	 

	Зожиг хонь - чонын зууш болох.

	 

	Ганцаар идсэн хоол амтгүй.

	 

	Бүтээх гэж хичээвэл

	Бүтэшгүй ажилгүй.

	 

	Ажилгүй алмайрахаар

	Атаатандаа чулуу дөхүүл.

	 

	Өсөхийн худалчид өтлөхөд нь итгэдэггүй.

	 

	Өөрт халдаагүй чоныг

	Өлзийтэй гэж магтах.

	 

	Үрээн гэсэн эх

	Өрвөлзөх гал өөд дайрах.

	 

	Эцгээ цэцэрлэг заяахад

	Үзмийг нь харамлав гэгчээр.

	 

	Халтар арвай тарихад

	Хар будаа ургав гэгчээр.

	 

	Малчны бага байхаар

	Гахайчны том бол.

	 

	Чононд хонь хариулахыг даатгав гэгчээр.

	 

	Арван урлаг муу мэдэхээр

	Нэг урлаг сайн эзэмш ээ.

	 

	Хоёр сонсохоор нэг хар.

	 

	Ам чихний хооронд

	Алзахгүй дөрвөн хуруу зайтай.

	 


КАЗАХ

	Ганг галд,

	Баатрыг дайнд таних.

	 

	Нүд эмзэг,

	Гар зоримог.

	 

	Зочлох нь барагтай,

	Ажих нь нүгэлтэй.

	 

	Унаагүй зочин

	Унтах нь бөх.

	 

	Өштнөөс нэг болгоо,

	Өөдгүйгээс үүрд болгоо.

	 

	Хүний хүч эвтээ,

	Шувууны хүч жигүүртээ.

	 

	Найзгүй хүн — навчгүй мод.

	 

	Энх амгаланг хүсвэл

	Эвт нөхөд хай.

	 

	Нөхөргүй амьдрах — 

	Давсгүй хооллохтой адил.

	 

	Анд олонтой нөхөрлө.

	Анд цөөнтэй аминчил.

	 

	Сайтай нөхөрлөвөл өөдлөх,

	Саартай нөхөцвөл уруудах.

	 

	Ухаанттай нөхөрлөхөд буян,

	Эргүүтэй нөхцөхөд мангуу болох.

	 

	Буянт хоёр хагацаж амьдардаггүй,

	Эргүү хоёр нийцэж эвлэрдэггүй.

	 

	Туйлбаргүй анд

	Туслах гэж будилах.

	 

	Буянт өгснөө дурсдаггүй,

	Баатар өчсөнөө буцдаггүй.

	 

	Эрийн сайныг бяраар нь,

	Эмийн сайныг үйлсээр нь таних. 

	 

	Эрийн сайныг зүдрэхэд,

	Хүлгийн сайныг уралдахад таних.

	 

	Гүйвэл гүйцэх,

	Хэвтвэл хоцрох.

	 

	Улаан нүцгэн уснаас хулгадаггүй.

	 

	Авхаалжит эрд

	Аз жаргал өөрөө заяах.

	 

	Сайн эрвэл гээснээ олох,

	Сайн гуйвал санаснаа авах.

	 

	Явсан олох,

	Гуйсан салгах.

	 

	Зочлох уу? гэж асуух.

	Зодохтой адил.

	 

	Анд далд магтах,

	Атаатан ил шагших.

	 

	Анд сайн нөхөд

	Аян замын эрхээр салах.

	 

	Зууг зүслэхээр нэгийг тань.

	 

	Илт дайсан отсон өштнөөс дээр.

	 

	Шинэ анд сээхэлзэхэд

	Хуучин анд уйлах.

	 

	Уйны багийг унд хоол мартуулах,

	Уйны ихийг ачит нөхөр умартуулах.

	 

	Гахайтай нөхөцсөн шалбаагт өнхрөх.

	 

	Хүмүүжилгүйтэй бүү нөхөрлө,

	Хуурамчтай бүү аминчил.

	 

	Үнэнч нэг нөхөр

	Итгэлгүй мянгаас дээр.

	 

	Санаа сайт нөхрөө гэх,

	Сувдаг сэтгэлт малыг чинь гэх.

	 

	Сайнд өдөр бүр нөхөр заяах,

	Саарт өдөр бүр өштөн нэмэх.

	 

	Ах дүүс эвтэй бол

	Агт морь багшрах,

	Эгч дүүс эвтэй бол

	Идээ цагаа бялхах.

	 

	Эвгүй зургаа үмхсэнээ алдах,

	Эвтэй дөрөв үүдсэнээ бүтээх.

	 

	Эвт дөч нэгдэхэд

	Зөрүүд нэг зүтгэх.

	 

	Элбэг дээл урагддаггүй.

	Эвсэг зон зовдоггүй.

	 

	Эвгүй бол нэгдэлгүй,

	Нэгдэлгүй бол жаргалгүй.

	 

	Хөх чоно харсан

	Хотны ноход эвлэрэх.

	 

	Эр хэдий хэсэвч

	Эх нутагтаа эргэх.

	Хүлэг хэдий холдовч

	Уяа шондоо эргэх

	 

	Харьд хаан болохоор

	Нутагтаа тах бол.

	 

	Эрийн сайн нутагтаа,

	Цэцгийн сайхан хөрсөндөө.

	 

	Өрөөлийн газар шаналахад

	Өссөн нутгаа мөрөөсөх.

	 

	Мэлхий намагтаа,

	Загас усандаа,

	Эр нутагтаа хаан.

	 

	Эх оронгүй хүн — 

	Ой хөвчгүй гургалдай.

	 

	Төрөлдөө эргэвэл

	Төөрөх аюулгүй.

	 

	Алттай гэсэн газар

	Гуульгүй мөргөлөв гэгчээр.

	 

	Өөрийн нутагт заяагаагүй жаргал

	Өрөөлийн газар мишээдэггүй.

	 

	Аавын хүү байхаар

	Ард түмний хүү бол.

	 

	Нутгаа зүхвэл булшлуулах,

	Зоноо адалбал буруудах.

	 

	Ганцаар зөвдөхөөр

	Олуул төөр.

	 

	Хотлоон худалдсан ховдог

	Хоёр хоног насалдаггүй.

	 

	Түмнээ тоосоор бүү бул.

	 

	Бумаас дөлбөл

	Булшгүй хоцрох.

	 

	Олноо дээдлэх —

	Өөрийгөө хүндлэх.

	 

	Устай газар өег,

	Олонтой газар өөдрөг.

	 

	Амар заяасан буян

	Агшин зуурт дуусах.

	 

	Хурын ачаар газар цэцэглэх,

	Хөдөлмөрийн буянаар эр дэвжих

	 

	Зүдэртлээ зүтгэхгүй бол

	Цадталаа хооллохгүй.

	 

	Мэрийхгүй бол эр,

	Эвлэхгүй бол зон жаргадаггүй.

	 

	Өгвөл авах,

	Таривал хураах.

	 

	Хөлөртлөө зүтгэвэл

	Цадталаа хооллох.

	 

	Эрийн сайн үйлсээрээ дуурьсах. 

	 

	Бярыг нь асуухаар

	Бүтээснийг нь аж.

	 

	Эрх чөлөө жаргалын тулгуур,

	Эрдэнэт хөдөлмөр буяны жигүүр.

	 

	Идэртээ зүтгэ,

	Өтлөхдөө хоолло.

	 

	Хийсний хэрээр

	Хишиг шан заяах.

	 

	Эрт босвол нар мандахыг,

	Орой унтвал сар гийхийг харах.

	 

	Цастай газар шимтэй,

	Шимтэй газар хоолтой.

	 

	Хөдөлмөрөөс гавьяа

	Гавьяанаас алдар

	 

	Зүтгэлээс алдарших,

	Залхуугаас мухардах.

	 

	Ажил хатуужуулах,

	Амьдрал хүмүүжүүлэх.

	 

	Ажиллавал хашаа хороогоо чимэх.

	Алмайрвал хонь малаа цөлбөх.

	 

	Үйлс сайтын хонь ихэрлэх.

	 

	Удаан өвдөхөд өр өсөх,

	Уйгагүй зүтгэхэд сүрэг үржих.

	 

	Ганцын гаргасан худгаас

	Мянган хүн уух.

	 

	Хэрүүлч гай тарих,

	Хичээлт буян заяах.

	 

	Сайн хагалсан газраас буудай,

	Саар хагалсан газраас өмхий өвс.

	 

	Муу тариачны газар хоосрох,

	Муу малчны мал сүйрэх.

	 

	Өвөл малаа хичээ,

	Зун өвсөө базаа.

	 

	Ээлт хөдөлмөр үүрд буян болох.

	 

	Мэдэхгүй бол амьдрахгүй,

	Мэрийхгүй бол сурахгүй.

	 

	Эрдэмтэд хорвоо дэнлүү,

	Эргүүд ертөнц бөглүү.

	 

	Эртэй нэгийг дийлэх,

	Эрдэмтэй мянгыг давах.

	 

	Эрдэм — мэдлэгийн эх,

	Мэдлэг — амьдралын дэнлүү.

	 

	Эрдэмтийн нэр номд,

	Урны нэр бүтээлд дуурьсах.

	 

	Хичээнгүй шавь багшаа давах.

	 

	Үгээр эрдэхээр

	Эрдмээр давамгайл.

	 

	Ургац — газрын чимэг,

	Эрдэм — хүний чимэг.

	Газар — жаргалын тулгуур,

	Мэдлэг түүний цулбуур.

	 

	Урлаг — мөнхийн горхи,

	Эрдэм — үүрдийн дэнлүү.

	 

	Эрдмийг өсөхөд сурдгаас

	Төрөхөд заяадаггүй.

	 

	Овсгоо сайтад орчлон цэлгэр.

	 

	Хадланчийн муу

	Хадуур шилж дуусдаггүй.

	 

	Тайрах хувцсыг тавиу эсгэ,

	Сунгах төмрийг богино тайр.

	 

	Уртай эр нэртэй.

	 

	Хутга мохоо ч хуруу исгэнэ.

	 

	Хүчиндээ итгэхээр

	Ухаандаа найд.

	 

	Уйлах хүүхдийн нүд

	Урьд өдрөөсөө аргах.

	 

	Ургийн алтан өргөөнөөс

	Эхийн эсгий овоохой дээр.

	 

	Үр сайт жаргах,

	Үр муут зовох.

	 

	Орилоо ч гэсэн тэмээ минь,

	Уйлаа ч гэсэн хүү минь.

	 

	Эцэггүй хүүхэд хагас өнчин,

	Эхгүй хүүхэд бүтэн өнчин.

	 

	Хуруу тав ч гэсэн

	Хоорондоо адилгүй.

	 

	Ганц мод ой болдоггүй,

	Ганц тоосго хашаа болдоггүй.

	 

	Ганц гүүний айрагт ханадаггүй.

	Ганц модны нөмөрт хорогддоггүй.

	 

	Өрөөлийн нутагт

	Үлий, довон мунддаггүй.

	 

	Мөргөмтгий үнээ эврээсээ,

	Болгоомжгүй хүн амнаасаа.

	 

	Төөрсөнд од — сар,

	Өлссөнд гурил — тос.

	 

	Хашин моринд ташуур зовлон,

	Цоорхой гэрт дусаал дараа.

	 

	Хэрээ зүтгээд шонхор болдоггүй,

	Илжиг махраад хүлэг болдоггүй.

	 

	Хэрээ мэдэж хийхээ хичээ.

	 

	Цэвэрч бол эрүүл,

	Эрүүл бол баян

	 

	Урсгал усанд бохиргүй.

	 

	Өвчнөө нуух — 

	Үхэлтэй наадах.

	 

	Хэрээ нүдэнд өртсөнөө тонших,

	Лам ухаанд орсноо унших.

	 

	Алив гэхэд лам дүлий,

	Ав гэхэд лам соргог.

	 

	Ламын хүсэл баяжих,

	Ядуугийн хүсэл амьдрах.

	 

	Панзчин зах дээр,

	Лам оршуулга дээр.

	 

	Чоно хулгайлснаа булах,

	Үнэг олсноо ухах.

	 

	Батгана баас отох,

	Хулгайч түймэр анах.

	 

	Хүү эцгээ дуурайх,

	Охин эхээ хуулах.

	 

	Эгчийн тэрлэгийг дүү нь элээх.

	 

	Өөрийгөө үнэлдэггүй хүн

	Өрөөлд тоогддоггүй.

	 

	Эцгийн сургасан хүү сум цутгах.

	Ээжийн заасан охин цувцаа эсгэх.

	 

	Номхон тэмээг ноологч мунддаггүй.

	 

	Оодорсон ботго түймэрт өртөх.

	 

	Бумын цэцэг — бүсгүй,

	Баярын чимэг — дуу.

	 

	Уйлснаас асуухаар

	Инээснээс лавла.

	 

	Муурт зугаа — 

	Хулганад үхэл.

	 

	Арслан наадахад

	Үнэг толгойгүй хоцрох.

	 

	Идэртээ шогч — 

	Өтлөхдөө чалчигч болох.

	 

	Зургаан наст аянаас ирэхэд

	Жаран наст угтахаар гарах.

	 

	Хэрээ гуаглавал өвөл ойртох,

	Нугас нуугивал хавар айлчлах

	 

	Өлний нүд тогоон дээр тусах.

	 

	Идсэн мах шүдэнд,

	Идээгүй мах зүүдэнд.

	 

	Хүлгээр жигүүрлэх,

	Хоолоор тэнхрэх.

	 

	Арвай, буудай — хоол,

	Алт мөнгө — чулуу.

	 

	Таван ямаатай байж

	Тал дүүрэн чааглав гэгчээр.

	 

	Тэнэг, малаа өсөхөд

	Төрлөө умартах.

	 

	Эдээрээ бардагч балрах,

	Ургаараа гайхуулагч ганцаардах.

	 

	Бууг цэцээр нь үнэлдгээс

	Гоёор нь цэгнэдэггүй.

	 

	Өөдгүйг үйлдэх өөрт гай,

	Өөдтэйг бүтээх түмэнд тус.

	 

	Өөд шидсэн чулуу

	Өөрийн нүд сохлох.

	 

	Өөдгүйн нэг балаг

	Өргөн түмэнд гай.

	 

	Тойгон чинээ хоргол

	Тулам тос гутаах.

	 

	Муухай гуталт хивс бузарлах,

	Муу амт түмнийг гутаах.

	 

	Хайхрамж муут хартнаас дор.

	 

	Атаатны урд арслан шиг зоригтой,

	Үнэг шиг аргатай бол.

	 

	Усанд элс,

	Сайнд муу садаа.

	 

	Унхиа муут

	Ус ууж цүндийх,

	 

	Өлссөнд хоол,

	Дурласанд охиноо өг.

	 

	Эхнэр муутнаас зочин зугтах,

	Үр муутнаас жаргал зайлах.

	 

	Өнгөт цэцэг нутгийн чимэг,

	Ухаант гэргий эрийн чимэг.

	 

	Эр, эмийн хооронд

	Эргүү мунхаг садаа болох.

	 

	Өөрийн дуртайтай суухаар

	Өөртөө хайртайтай ханил.

	 

	Илжиг унагчийн хөл амардаггүй,

	Эхнэр хоёртын чих амардаггүй.

	 

	Өөдтэй эм эрийнхээ ухааныг ажих,

	Өөдгүй эм эрийнхээ насыг тоолох.

	 

	Авхаалж сайт эхнэр

	Арчаагүй эрийг өөд татах.

	 

	Өнгийн цэцэг — нутгийн чимэг,

	Үзэсгэлэнт бүсгүй — гэрийн чимэг.

	 

	Овсгоот эзэгтэй ноос зээх,

	Олхиогүй эзэгтэй ус гуйх.

	 

	Өлсөхөд хоол шилдэггүй,

	Дурлахад нас хардаггүй.

	 

	Сар унаагүй хүлгээ бүү магт,

	Жил ханилаагүй эхнэрээ бүү магт.

	 

	Идэх хоолны савыг аж,

	Ханилах бүсгүйн эхийг тань.

	 

	Эв сайт эр эмд жаргал мишээх,

	Эв муут эр эмд зовлон заяах.

	 

	Шувуунд жигүүр,

	Хүнд мөрөөдөл.

	 

	Өөдгүйд өгсөн зөвлөгөө — 

	Онолгүй харвасан сум.

	 

	Дэмий алмайрагч хүү — 

	Дөлгүй сүүмэлзэх гал.

	 

	Эвдрэх амар,

	Эвлэрэх бэрх.

	 

	Маргалгүй салбал

	Муудалгүй учрах.

	 

	Усыг элс тогтоох,

	Хэрүүлийг бүсгүй зогсоох.

	 

	Алс газрыг хүлэг хороох,

	Ах дүүсийг хэрүүл холдоох.

	 

	Даарсан, өмсөөгүй дээлээ магтах,

	Төөрсөн, олоогүй замаа шагших.

	 

	Голсон нутгийн сайныг нүүхэд мэдэх.

	 

	Хүлэг хөрвөөсөн газар

	Хөөвөр хялгас унах.

	 

	Хоосон айлаас

	Хар нохой дөлөх.

	 

	Нохойгүй газар

	Гахай хуцах

	 

	Овжуун хүлэг амгайтайгаа ус уух,

	Овсгоот эр гуталтайгаа гол гатлах.

	 

	Тахтай гутал байдгаас

	Нөхөөстэй малгай байдаггүй.

	 

	Өлөн, идэхийг хичээх,

	Явган, гутлаа хайрлах.

	 

	Загасчны морь харангалах.

	 

	Сэлмийг хуй, танхайг зон.

	 

	Хонинд хонх нэмэргүй.

	 

	Сүрэл асаагаад дулаацдаггүй.

	 

	Дохиход үл ойлгогч — 

	Хэлэхэд үл тунгаагч.

	 

	Муруй мод махир сүүдэртэй.

	 

	Шургачиж унаад

	Бүдэрснийг шоолов гэгчээр.

	 

	Сохор «харлаа»,

	Дүлий «сонслоо» гэгчээр.

	 

	Бартаат зам богиноддоггүй,

	Бачтай нөхөр ханьсдаггүй.

	 

	Ээх наргүй бол цэцэг гундуу,

	Эцгийн энэрэлгүй бол хүү зүдрүү.

	 

	Шуурганд хүүхэд үймэх,

	Салхинд нохой оодрох.

	 

	Эдээ үрдээ,

	Үйлээ өөртөө.

	 

	Эрх нь дэндсэн хүүхэд

	Эргүү тэнэгээс дор.

	 

	Эхийн санаа үрд,

	Үрийн санаа тоглоомд.

	 

	Ороо морь хөлрөмтгий,

	Эрх хүүхэд уйламтгай.

	 

	Эцэг эхээ энэрэхгүй бол

	Үр хүүхдэдээ хүндлүүлэхгүй.

	 

	Хүүгийн нүгэл эцэгт,

	Охины нүгэл эхэд.

	 

	Хүүгээсээ хагацсан хүн

	Хар ёдор тулах.

	 

	Өөрийн хүү өр өөд нь өшиглөхөд үлдэх,

	Өрөөлийн хүү уяад байхад явах.

	 

	Өнчин хүн өөнтөгч.

	 

	Хүүгээ магтуулсан эцэг гялайх.

	 

	Хоёр балчиртай өвөө хүүхэд болох,

	Хоёр өвөөтэй хүүхэд цэцэн болох.

	 

	Хүү эцгийн түшиг,

	Охин гэрийн чимэг.

	 

	Ус басвал живэх,

	Гал гоочилбол шатах.

	 

	Үнэнээр явагч — үйлд өртдөггүй.

	 

	Өглөө хэлсэн худал

	Үдэш толгой хагалах.

	 

	Туссан өвчин эдгэх,

	Дассан зан үлдэх.

	 

	Зүү сүвэгчээрээ сэтрэх,

	Илтгэгч үгнээсээ бүдрэх.

	 

	Дассан зан туссан өвчнөөс дор.

	 

	Идээний амт давсандаа,

	Үгний уран цэцэндээ.

	 

	Сайн танил муу ургаас дээр.

	 

	Сууцны дулааныг зутрахад мэдэх,

	Садны сайныг зүдрэхэд таних.

	 

	Мал хотоо,

	Хүн ургаа.

	 

	Ургийн муу өөдлөхөд атаархах,

	 

	Уруудахад буруулах.

	 

	Хутганы хурц нь,

	Үгний цөөн нь дээр.

	 

	Жадны шарх аних,

	Үгний шарх сэдрэх.

	 

	Бороохой арьс язлах,

	Үг яс янгинуулах.

	 

	Нүд харахгүй газар үг хүрэх. 

	 

	Аятай үг — алт,

	Аягүй үг — гууль.

	 

	Ам — хаалга,

	Үг — салхи.

	 

	Үгэндээ харам,

	Үйлэндээ овсгоотой бай.

	 

	Хоормог авахаар ирвэл

	Хувингаа бүү нуу.

	 

	Уулын чинээ хүслээс

	Хумсын чинээ жаргал дээр.

	 

	Боохойн буянаар нохой таргалах.

	 

	Зуйрган дайсан хаяанд

	Зуудаг нохой хормой дор.

	 

	Хөх няц дээрээ

	Булуу нэмэрлэв гэгчээр.

	 

	Авхаалжит анчныг ан гөрөөс амдах.

	 

	Сүүг нь уугаад мултрав,

	Хувинг нь долоогоод баригдав гэгчээр.

	 

	Энд бух үхэхэд

	Тэнд тэрэг хэмхрэв гэгчээр.

	 

	Жаргал заяахад цэцэн гэгдэх,

	Жаргал буруулахад тэнэг гэгдэх.

	 

	Худагт унасан хулангийн чихээр

	Мэлхий гоочлох.

	 

	Тогоо хар ч цатгах,

	Цас цагаан ч хөлдөөх.

	 

	Эрийг өмссөнөөр нь үнэлэхээр

	Үйлсээр нь цэгнэ.

	 

	Хэт тод цайх нь түргэн,

	Хэт халуун хөрөх нь хурдан.

	 

	Хүлэг болгон хурдан болдоггүй,

	Шувуу болгон шонхор болдоггүй.

	 

	Нохой болгон анч болдоггүй,

	Мах болгон каз болдоггүй.

	 

	Эдэндээ найдахаар

	Үйлсдээ итгэ.

	 

	Эдээ хайрлахаар

	Нэрээ хичээ.

	 

	Идэртээ зүтгэ,

	Өтлөхдөө жарга.

	 

	Өтөлсөн хүлэг бүдрэмтгий,

	Хөгширсөн хүн мартамтгай.

	 

	Идэр нас — дөл,

	Өтөл нас — нурам.

	 

	Өвгөдийг хоолонд урь,

	Идрийг үйлсэнд уриал.

	 

	Өтөлсөн морь илжигтэй нөхцөх,

	Өвгөрсөн эр ортой нөхөрлөх.

	 

	Өөд муут андаасаа ангижрах,

	Урт наслагч үеийнхнээсээ хагацах.

	 

	Урт насалбал ихийг үзэх,

	Ихийг үзвэл бүхэнд дөжрөх.

	 

	Хор уусан нэг үхэх

	Тангаргаа няцсан түм үхэх.

	 

	Зоригт нэг үхэх,

	Хулчгар түм үхэх.

	 

	Аймхайн нүдэнд

	Амьтан бүхэн хоёр болж харагдах.

	 

	Өштөн үгүйд зэвсэг мунддаггүй,

	Өштөн ирэхэд бороохой олддоггүй.

	 

	Хашир нохой

	Үхсэн боохойг тойрч гарах

	 

	Эр дайнд,

	Туулай зэгсэнд үхэх.

	 

	Үйлт хулгана өлөн мууртай тулах.

	 

	Тэмээ зугтаад тэнгээсээ мултардаггүй.

	 

	Ат олшроход ачлага хомсдов гэгчээр.

	 

	Ухаантайг угт,

	Эргүүгээс дөл.

	 

	Эргүү хүлэг унага дагах,

	Эргүү өвгөн хүүхэд бараадах.

	 

	Хүчиндээ итгэхээр

	Ухаандаа найд.

	 

	Алт зэвэрдэггүй,

	Ухаан гунддаггүй.

	 

	Тэнэгийн ухаан нударгандаа,

	Цэцний ухаан тархиндаа.

	 

	Ухаантад дохио хүрэлцэх,

	Мангууд бороохой багадах.

	 

	Олон тэнэгийн ах байхаар

	Нэг ухаантны дүү бол.

	 

	Тэмээн чинээ биеэс

	Товчин чинээ ухаан дээр.

	 

	Ядсан анчин

	Янгир буудсан газартаа гурав эргэх.

	 

	Тавтиргүй хүлэг замд дараа,

	Дүйгүй хүн ажилд садаа.

	 

	Ухаан сайт шийдэмгий,

	Ухаан муут хулгамтгай.

	 

	Хар чулуун дээр будаа ургадаггүй,

	Хоосон толгойд эрдэм тогтдоггүй.

	 

	Эргүү сэрх мөргөөч,

	Өөдгүй эр зодооч.

	 

	Сайн хүлгийн шүдийг бүү шагай,

	Самбаат эрийн насыг бүү асуу.

	 

	Ухаан сайт үзэж харснаа ярих,

	Ухаан муут идэж ууснаа шагших.

	 

	Ухаантад өчихөд тунгаах,

	Эргүүд хэлэхэд инээх.

	 

	Сайны үгэнд ухаан сэргэх,

	Саарын үгэнд уур хүрэх.

	 

	Ухаант эндэхдээ өөрийгөө зэмлэх

	Эргүү эндэхдээ нөхрөө зүхэх.

	 

	Ангүй эргэсэн, морио зэмлэх,

	Онолгүй буцсан буугаа зүхэх.

	 

	Сайн хүнийг зон магтах,

	Саар муутныг зон зүхэх.

	 

	Мэлхийгүй нуургүй,

	Энддэггүй хүнгүй.

	 

	Залхуу үд болтол унтаж,

	Үдэш болтол эвшээх.

	 

	Бэлчээе гэтэл малгүй,

	Ёолъё гэтэл өвчингүй.

	 

	Залхууд үг,

	Боолхиод бороохой нэмэргүй.

	 

	Хялбарыг хайхад

	Хэцүү заяах.

	 

	Хонио алдаад хороо босгов гэгчээр.

	 

	Ачаа нь хөнгөдсөн илжиг

	Амарч ханадаггүй.

	 

	Бүтсэн ажлыг магтагч олон,

	Болсон хоолыг идэгч олон.

	 

	Зүтгэлтийн ажил өдөр бүр өөдрөг,

	Залхуугийн ажил жилдээ нэг өөдрөг.

	 

	Мангуугаас зон,

	Залхуугаас мал дөлөх.

	 

	Өөрийндөө цэрд бариагүй байж

	Өрөөлийнд угалз зурах гэв гэгчээр.

	 

	Газарт хог бузар,

	Эрд залхуу нүгэл.

	 

	Саамаа уувал айраггүй,

	Гүүгээ унавал унагагүй.

	 

	Халбагаар хурааснаа

	Шанагаар цалгиав гэгчээр.

	 

	Хэл амаан билүүдэх —

	Хэрэг зовлон тарих.

	 

	Хагссан халбага аманд халтай,

	Хоосон чалчаа толгойд гайтай.

	 

	Ярихыг азна,

	Сонсохыг хичээ.

	 

	Үглээ чалчаагаас

	Ухаантай дүмбэд дээр.

	 

	Ам нь бэлэн,

	Ажил нь салан.

	 

	Аядаж ярь,

	Онож хэл.

	 

	Адгуус харснаа идэх,

	Эргүү санаснаа чалчих.

	 

	Баялагт ураггүй,

	Наймаанд найгүй.

	 

	Эцэнхий малыг тэжээвэл ам тосдох,

	Эргүү мунхгийг тэтгэвэл толгой цусдах.

	 

	Буяныг үүрд дурсах,

	Бузрыг үтэр мартах.

	 

	Цатгалан ходоодот харайхад

	Бээрсэн ядуу дэвхцэх.

	 

	Баяны хишигт найдахаар

	Нарны ивээлд итгэ.

	 

	Эвийлсэн нохой нүүр долоох,

	Энэрсэн хүн эд гуйх.

	 

	Дүлийд сайн уу гэхэд

	Алив гэж дуулах.

	 

	Өөдгүйд зөвлөсөн үг —

	Усан дээр бичсэн өчиг.

	 

	Толгой өвдөхөд сэтгэл шаналах.

	 

	Нүдээн аргахад гараа тат,

	Гэдсээ өвдөхөд хоолоо сой.

	 

	Сэтгэл шаналахад бие гундах,

	Уй нөмрөхөд сэтгэл гансрах.

	 

	Эцгийг нь хүндэлбэл

	Хүүг нь хайрла.

	Эзнийг нь дээдэлбэл

	Нохойг нь хоолло.

	 

	Эхнэр эрээ голох,

	Эр малаа чамлах.

	 

	Сүр далайлгаж хураасан хөрөнгө

	Сүйрч ч үрэгдэх нь амархан.

	 

	Үгийн чимэг цэц,

	Эрүүний чимэг сахал.

	 

	Мэдэлгүй хүргэн байхаар

	Золбин нохой бол.

	 

	Эр толгой,

	Эхнэр хүзүү.

	 

	Эр нь хулгана шиг хураах,

	Эхнэр нь галуу шиг үрэх.

	 

	Эвтэй олон урууддаггүй,

	Элбэг дээл урагддаггүй.

	 

	Зүүдлэхэд дэвсгэр нэмэргүй.

	 

	Тогоонд хүрвэл хөөтөх,

	Тэнэгт хавьтвал зовох.

	 

	Эрийн нүгэл эзэнд,

	Эхнэрийн нүгэл эрд нэрмээс.

	 

	Тэвдсэн анд

	Тэмээний оронд гүү өгөх

	 

	Хуучин баян туучийрахад

	Шинэ баян доог хийх.

	 

	Өнөөдрийн өндөг

	Маргаашийн тахианаас дээр.

	 

	Өвчин хоолноос,

	Төвөг ургаас.

	 

	Хар гэдэснээсээ болж

	Харанхуй тамд өртөх.

	 

	Өөрийнхөндөө худал бүү хэл,

	Харийнханд үнэн бүү ярь.

	 

	Баян ураг харамч,

	Ядуу ураг атаач.

	 

	Үнэмшмээр худал бий,

	Итгэмээр хулгайч бий.

	 

	Хот руу мөнгөгүй бүү морд,

	Хөдөө буугүй бүү од.

	 

	Цангахад ус чихэр,

	Ханахад айраг цэхэр.

	 

	Өөрийн нутагт эзнийг нь хүндлэх,

	Өрөөлийн нутагт хувцсыг нь шохоорхох.

	 

	Аварга, эхээс,

	Хүлэг, гүүнээс төрөх.

	 

	Хулгайч баяждаггүй,

	Ховдог таргалдаггүй.

	 

	Уур урьтаж явах,

	Ухаан дагаж бэдэх.

	 

	Тогоо байвч шанагагүй гэгчээр.

	 

	Болгоомжгүй ярих — 

	Өвдөхгүй үхэх.

	 

	Амтай хүн эндэх,

	Туурайт хүлэг бүдрэх.

	 

	Үнээ эвэрт бух тэнхээгүйг

	Бяруу эвэрт үнээ сүүгүй.

	 

	Эр дуутай эм ичгүүргүй,

	Эм дуутай эр тэнхээгүй.

	 

	Дүүтэй хүн амрах,

	Ахтай хүн жаргах.

	 

	Сармай дээлтийг нохой ноцох,

	Санаа муутныг бурхан ниргэх.

	 

	Буянтын нохой ногоо зулгаах,

	Үйлтийн бэр хулгай хийх.

	 

	Ухаантад хууль,

	Мангууд бороохой.

	 

	Унасан хүн барилдаж ханадаггүй.

	 

	Хүлгийн сайныг унахад,

	Хүний сайныг наймаацахад.

	 

	Ухаант уддаггүй.

	Мангуу үхдэггүй.

	 

	Эр олонтой газар түлшгүй,

	Эм олонтой газар усгүй.

	 

	Зочин ирэхдээ хулгах,

	Эзэн буцахад нь ичих...

	 

	Өлссөнөөр мах үйлгэдэггүй,

	Даарснаар гал өрдүүлдэггүй.

	 

	Эхнэр хоёртынх хэрүүлтэй,

	Үнээ хоёртынх тарагтай.

	 

	Модны чимэг навч,

	Хүний чимэг хувцас.

	 

	Бурханд таалагдъя гэвэл мөргө,

	Буманд таалагдъя гэвэл дайл.

	 

	Бүтэлгүй эхнэртэй бол

	Бүдүүн ташуур базаа.

	 

	Авах эхнэрийг шинжиж сонго,

	Унах хүлгийг эдэлж сонго.

	 

	Торгоо ариглахгүй бол самбай болох,

	Охиноо өрөвдөхгүй бол боол болох

	 

	Хүлэг авахдаа нутгийнхантайгаа,

	Эхнэр авахдаа ургийнхантайгаа зөвлө.

	 

	Ойрын ураг урах,

	Холын ураг энэрэх.

	 

	Ухаан сайт бүтээх гэх,

	Ухаан муут дайлуулах гэх.

	 

	Сайн унага хүлэг дагах,

	Саар хүлэг унага бараадах.

	 

	Муу мориор гэлдрэхээр

	Сайн хүлэг дээр үх.

	 

	Ойр явж нүдэлдэхээр

	Хол очиж хараалц.

	 

	Сайхныг тольдож суухаар

	Удамтыг урьж ханил.

	 

	Өглөгч эр өлсөхөө мэддэггүй,

	Ороо морь цадахаа үздэггүй,

	 

	Үйл нь ирсэн харцага

	Торонд өртөх.

	Эх орон баялаг бол

	Эзэн хүн чинээлэг.

	 

	Өөдлөв гээд түмнээсээ бүү тасар,

	Уруудав гээд түмнээсээ бүү хоцор.

	 

	Түүчээ тэмээ түрүүлж нүдүүлэх.

	 

	Олонтой газар буянтай.

	Бумантай газар баатартай.

	 

	Нугас нуураа,

	Хүн нутгаа.

	 

	Өөдгүйг өргөмжилбөл

	Өнөр зоноор сүйрэх.

	 

	Хоёул хүн — нэгд бурхан.

	 

	Олон нүүх — осолдохын цондон.

	 

	Хоолоо хуваавал өлсөхгүй,

	Андаа түшвэл эндэхгүй.

	 

	Эвтэд — энгүй тал,

	Эв муутанд — давчуу булан.

	 

	Загас усандаа шумбаж амьдрах,

	Хүн олноо түшиж жаргах.

	 

	Эрх дархтай бол

	Эгэл зондоо нар шиг ээлтэй яв.

	 

	Мэлхий намгаа магтах.

	 

	Эх оронгүй бол

	Ээх нар, гийх саргүйтэй адил.

	 

	Багыг анзаардаггүй хүн

	Ихийг үнэлдэггүй.

	 

	Өргөн түмэн өөд муутаа анддаггүй.

	 

	Харьд ноён суухаар

	Нутагтаа ядуу амьдар.

	 

	Өрөөлийн газар яваагүй хүн

	Өөрийн нутгаа үнэлдэггүй.

	 

	Торхны амсрыг томсгодоггүй,

	Түмний амыг тагладаггүй.

	 

	Тэнгэрт мөргөхөөр

	Түмэндээ шүт.

	 

	Бага гэж биднийг бүү бас,

	Баллаж мэднэ шүү, томчууд та нарыг.

	 

	Өөрийгөө магтахаар

	Өргөн түмнээрээ хүндлүүл.

	 

	Зожиг хонь — чонын хоол болох

	 

	Эвт түмэн уул нураах.

	 

	Ганцаар хүн аймхай.

	 

	Андаа түшвэл алзахгүй.

	 

	Зожигловол баавгайн зууш,

	Зугтвал чонын хоол болох.

	 

	Эх орноосоо хагацвал

	Эрлэгийн зууш болох.

	 

	Хотлын өмнө хаан хүчгүй.

	 

	Олны хүч — уулын үер.

	 

	Түмний амыг тороор хаадаггүй.

	 

	Олонтой хүн өөдлөх,

	Олонгүй хүн уруудах.

	 

	Гургалдай сарнайгаа,

	Хүн нутгаа гэх.

	 

	Эвт дөч нэг тийш,

	Этгээд ганц нөгөө тийш.

	 

	Эв сайт дүүлэх,

	Эв муут догонцох.

	 

	Жим замд хөтлөх,

	Зам зонд хүргэх.

	 

	Үхрийн эвэр доргиход

	Бугын эвэр хөндүүрлэх.

	 

	Нэгдэлчдийн санаа нь нэг,

	Талх нь өег.

	 

	Завь нэгтийн амь нэг.

	 

	Зөвлөж эсгэсэн дээл оготорддоггүй.

	 

	Түмнээ түшигч зоригтой,

	Түмнээс дөлөгч хулгамхай.

	 

	Эрдэмт хүн урагшаа тэмүүлэх,

	Эргүү мунхаг гэдрэгээ ухрах.

	 

	Эх орноосоо урвахаар

	Аминаасаа хагацсан дээр.

	 

	Усгүй бол амьдралгүй,

	Ажилгүй бол жаргалгүй.

	 

	Бүтэл муутанд бал заяадаггүй,

	Бүтэл муутанд буян заяадаггүй.

	 

	Хэрээ мэдэж хийхээ хичээ.

	 

	Дархны гарт төмөр уярах.

	 

	Анд нохойгүй мордох — 

	Авгүй хоосон эргэх.

	 

	Өөдтэйн үйлс — өрнүүн хөдөлмөр.

	 

	Сайн үйлс — сарнайн дэлбээ.

	 

	Анжсаа хөллөвөл амаан хөдөлгөх.

	 

	Хөлөрч олсон хоолноос бал амтагдах.

	 

	Газар — гурил,

	Аргал — хөрөнгө.

	 

	Муу дарханд шалтаг мунддаггүй.

	 

	Гар байвал хүрз заяах,

	Хүрз байвал хоол заяах.

	 

	Арвыг оромдохоор

	Нэгийг гүйцээ.

	 

	Төмрийн сайн галд,

	Хүний сайн ажилд хатуужих.

	 

	Ажлаас айхаар зэмлэхээс болгоо.

	 

	Бодож хийсэн бүтэлтэй, 

	Бодолгүй хийсэн сүйрэлтэй.

	 

	Өгвөл авах, таривал хураах.

	 

	Уртай хүү — үртэй мод,

	Ухаан муут — үхсэн бут.

	 

	Сүргээ хариулж нутгаа шинжих,

	Эрдэм сурч үйлсээ бүтээх.

	 

	Зун ургуулсан жимс

	Өвөл эрдэнэ болох.

	 

	Ажил сайтад аз жаргал мишээх.

	 

	Хонин сүргээ намар тордох — 

	Хавар, өвөл хошуу тосдох.

	 

	Хөлөртлөө зүтгэвэл

	Хөлөө тэнийтэл жаргах.

	 

	Сүргээ өсгөсөн нь маллах,

	Түлээгээ түүсэн нь өрдөх.

	 

	Ажиллавал өөрөө хооллох,

	Алмайрвал өрөөлөөс горьдох.

	 

	Эртэлж таривал хураах,

	Оройтож таривал уйлах.

	 

	Ургүй хүн — улаан нүцгэн.

	 

	Ур сайт алтаар гялалзах,

	Ур муут сохроор бэдэх.

	 

	Ажиллавал амьдрах,

	Алмайрвал сүйрэх.

	 

	Зүтгэж олсон бялуу

	Зүгээр заяасан будаанаас дээр.

	 

	Зүтгэж олох — жаргал эдлэх.

	 

	Жил тордсон ялам

	Зуун жил тэжээх.

	 

	Өглөө бүтээсэн — өөрт жаргал.

	 

	Зүтгэл сайтын хонь ихэрлэх,

	Залхуу хойргын хонь сувайрах.

	 

	Үнэнээр олсныг үүдэндээ сууж идэх.

	 

	Алмайрагчаас бурхан буруулах.

	 

	Хавар наргих — намар гэмших.

	 

	Хэвтэмхий бух харангадаж үхэх.

	 

	Услахыг нэг хүн,

	Ургуулахыг түмэн хүн даах.

	 

	Эртэлж боссон хүн

	Урьтаж дуусгах.

	 

	Утаатай газар хөлддөггүй,

	Арвайтай газар өлбөрдөггүй.

	 

	Газар — сан.

	Ус — алт.

	 

	Газар тэтгэх,

	Гал түймэрдэх.

	 

	Залхуу идэж цаддаггүй, унтаж ханадаггүй.

	 

	Олны ам идэхдээ овжин,

	Олны гар хийхдээ уран.

	 

	Хөрс муут газрын хүн өлөн.

	 

	Ажилгүй бол

	Аялах дуугүй.

	 

	Өөдтэй боловсруулахгүй бол

	Үр бордоогоо гарздах.

	 

	Газарт унасан сарнай болж ургах,

	Галд өртсөн үнс болж хийсэх.

	 

	Өөдгүйд даалгахад өөдөс сургах.

	 

	Зүтгэлтэд хоол,

	Залхууд бороохой.

	 

	Холцруутай гар ажилд авхаалжтай,

	Хомхойтой уруул хоолонд овсгоотой.

	 

	Гуталчин хүн гутлаа тахлах завгүй гэгчээр.

	 

	Эвдэрсэн тэрэг залхууд түлш,

	Үхсэн бух өөдгүйд хоол.

	 

	Хөдөлмөр — мэдлэгтэйд алдар хүнд,

	Мангууд гай нүгэл.

	 

	Хооллоё гэвэл хоньчныд,

	Ундалъя гэвэл тариачныд оч.

	 

	Алхвал зам туулах,

	Алмайрвал өдөр өнгөрөөх.

	 

	Сувай үнээ мөөрөмтгий.

	 

	Баян найрлаж дуусдаггүй,

	Баахан зүдэрч дуусдаггүй.

	 

	Ядуу хүн нөхөөсөндөө баярлах.

	 

	Ядууд Эх орон,

	Чадууд ашиг хонжоо.

	 

	Халаас нимгэнтэйд

	Хань цөөн.

	 

	Баяны мал бараадсан

	Байдаггүйн ганц хонь сүйрэх.

	 

	Өлөн хүн ууртаа бухимдах.

	 

	Өлөн тахиа будаа зүүдлэх.

	 

	Мөнгөгүй хүн хэлгүйтэй адил.

	 

	Ядсан хүлэгт сүүл дараа.

	 

	Мэдлэггүй хүн гутрах,

	Мөнгөгүй хүн зүдрэх.

	 

	Өрт хүн уймарч харамсах,

	Үйлт хүн өөдгүйгээс болж тамлагдах.

	 

	Хөрөнгөгүй бол хүчгүй.

	 

	Баян хүн буян заяадаггүй.

	 

	Цатгалан чалчих,

	Өлөн залгих.

	 

	Баян хөрөнгөжихөд

	Байдаггүй нь зүдрэх.

	 

	Үгээгүйн зовлон

	Ус, түлшээр гачигдах.

	 

	Үхэх ядууд тэтгэгчгүй,

	Үхэх өнчинд төрөлгүй.

	 

	Урагшгүй ноёноос

	Ухаантай гуйлгачин дээр.

	 

	Харамч баянаас гуйхаар

	Хан ууландаа шүт.

	 

	Бааханы баялаг — нэр төр.

	 

	Өрөөлийн дээл өвдгөөр татах.

	 

	Хоёр ядуу нэг олбого дээр багтах,

	Хоёр ноён хорвоод шахцалдах.

	 

	Өвс элбэгтэйд бух таргалах,

	Үхсэн олонтойд лам таргалах.

	 

	Алив гэхэд лам таг дүлий,

	Ав гэхэд тун сонор.

	 

	Хүчээр хавчих шоронд хорихоос дор.

	 

	Түрэмгий мунхгийг

	Тамын гал хуйхлах.

	 

	Алт харсан санваартан эрээгээ алдах.

	 

	Хаан хаанаасаа эмээх,

	Хулчгар эхнэрээсээ айх.

	 

	Хаан хааныхаа урд нахилзах,

	Хоёул эхнэрийнхээ өмнө бөхөлзөх.

	 

	Ламын толгойн боодол цагаан ч

	Болгоох санаа нь хар.

	 

	Дээлээ ариглавал өмсөх,

	Хүлгээ хайрлавал эдлэх.

	 

	Мөнгө мөнгөө бараадах.

	 

	Халбагаа залгих ховдог гэгчээр.

	 

	Өөдгүйн эх — шунал.

	 

	Хүлгээ үл хайрлагч

	Хөлөөрөө таврах.

	 

	Унах хүлэггүй байж

	Эмээл хазаар гэж маргах.

	 

	Өгөх мөнгөгүй ч

	Илэх гартай бай.

	 

	Агсан морь өлсөхөө мэддэггүй,

	Өглөгч хүн үгүйрэхээ боддоггүй.

	 

	Нарийны хоол өмхийрч

	Нохойн идэш болох.

	 

	Гамнавал гурван жил идэх,

	Үрвэл нэг өдөр барах.

	 

	Буян үйлдэж бүтээгээгүйг

	Сэлэм далайж олдоггүй.

	 

	Хар гэдэс нь цатгалан ч

	Харах нүд нь өлөн.

	 

	Өглөгч хүн хугасалж өгөх,

	Аймхай хулчгар алдаж үрэх.

	 

	Өнгөний хурц цайх нь амар.

	 

	Шоовдор хүүхдийг ишиг мөргөх.

	 

	Бэлэвсэнд эр,

	Тариачинд газар зүүдлэгдэх.

	 

	Хүүхэд үймсэн айлд

	Хулгай мунддаггүй.

	 

	Бэлэвсний нүдээр эхнэр бүү сонго,

	Явганы нүдээр хүлэг бүү шил.

	 

	Өнчний нүд халбага дээр,

	Хулгайчийн нүд олз дээр тусах.

	 

	Модыг зулзагад нь нахиалуул.

	Хүүхдийг багад нь сурга.

	 

	Төрлийн дуу түнэр харанхуйд танигдах.

	 

	Үр хүүхэд — эцэг эхийн түшиг.

	 

	Үр хүүхэд — эзэнт төрөөс хүчтэй.

	 

	Ураг төрөл адил ч

	Өв хөрөнгөөр ялгаатай.

	 

	Хүүхэд нэг эрдэнэ,

	Хүмүүжил мянган эрдэнэ.

	 

	Өөрийн үр — өөрт хөөрхөн.

	 

	Хэрээ үрээ нугас гэх.

	 

	Үртэй айл — үүрдийн диваажин,

	Үргүй гэр — үхээрийн булш.

	 

	Сайн охин — сэтгэлийн дэнлүү.

	 

	Хүлгийн жороог эзэн,

	Хүүхдийн занг хүмүүжүүлэгч андахгүй.

	 

	Түмэн эмээ төрсөн эхийг оролддоггүй.

	 

	Сайхан — наадамд чимэг,

	Сэтгэл — үүрд чимэг.

	 

	Гэртээ тэвдэгч гадаа түгших.

	 

	Өнгөт сарнайг гэвэл

	Өргөснөөс нь бүү халгаа.

	 

	Өнчнийг өрөвдөгч олон ч

	Өег талх заяагч ховор.

	 

	Өтөлсөн эрийн зориг мохох,

	Өтөлсөн эмийн царай гундах.

	 

	Овсгоогүй эхнэртэйн орлого хомс.

	Эцэггүй хүүхэд нэг өдөр уйлах,

	Эхгүй хүүхэд түмэн өдөр уйлах,

	 

	Өлөнд хоол,

	Дурласанд охиноо өгөх

	 

	Үрт хүн ядрах,

	Үргүй хүн ягдах.

	 

	Эхнэр хаанаас бол

	Зочид тэндээс.

	 

	Уйлсан хүүхэд өвөөгийнхөө

	Өвөр дээр тайтгарах.

	 

	Хариулахгүй бол малаа алдах,

	Халамжлахгүй бол эхнэрээ алдах.

	 

	Хайртаасаа хагацсан долоон жил уйлах,

	Эх орноосоо хагацсан насан турш уйлах.

	 

	Эцэггүй хүүхэд — өнчин,

	Эхгүй хүүхэд — боол.

	 

	Эцгийн ур — хүүд эрдэнэ.

	 

	Эцэг, эхийн сэтгэл үр хүүхдэд,

	Үр хүүхдийн сэтгэл уул, талд.

	 

	Өнчин хүн өөрийнхөө хоол идэж

	Өрөөлийн зэм сонсох.

	 

	Өнчнийг тэмээтэй явахад нь могой хатгах

	 

	Төрөх нэг тэвдэхэд

	Есөн авгай аахилах.

	 

	Охинтой хүн заргатай.

	 

	Өөд болсон өвөөтэйг

	Өнчин хүүд тооцдоггүй.

	 

	Өөрөө гангархахаар өргөөгөө гоё.

	 

	Ухаант хүү арван тавтайдаа хашир,

	Ухаан муут тавьтайдаа балчир.

	 

	Өөдтэй эрийн эхнэр эмэгчин арслан,

	Өөдгүй эрийн эхнэр үйлсгүй шивэгчин.

	 

	Эцгээсээ хүлэг эмээллэхийг.

	Эхээсээ дээл эсгэхийг сур.

	 

	Өнчин хүүхдэд эмээ мунддаггүй.

	 

	Сайн эхнэр сантай адил,

	Муу эхнэр тамтай адил.

	 

	Ус хоол болдоггүй,

	Ухаан муут түшиг болдоггүй.

	 

	Эрдэмгүй бол ажилгүй,

	Ажилгүй бол хоолгүй.

	 

	Хоосон толгойтод

	Хорвоо харанхуй.

	 

	Эрдэмт үйлсээ бүтээх,

	Эргүү хуруугаа хазах.

	 

	Урт насалснаас, их явсан нь илүү мэдэх.

	 

	Мэдлэг — мянган лангаас үнэтэй.

	 

	Эрдэм — ухааны тал.

	 

	Эрдэмт дүүлэх,

	Эргүү бэдчих.

	 

	Эрдэм эрдэнэ болдгоос

	Алт хөрөнгө болдоггүй.

	 

	Эрдэмгүй хүн сохортой адил.

	 

	Эрдэмтэн болох амар ч

	Хүн болох хэцүү.

	 

	Эргүү нэг жил бэдэх,

	Эрдэмт зуун жил амьдрах.

	 

	Өргөсгүй сарнайгүй,

	Зовлонгүй эрдэмгүй.

	 

	Тэнэгт ном заахаар

	Тэмээнд ганга харайхыг сурга.

	 

	Гурав хэмжиж нэг огтол.

	 

	Багшийг сонсох тустай,

	Шавийг сонсох нэмэртэй.

	 

	Эргүү шүглэхэд

	Ухаан арилах.

	 

	Булчин сайт нэгийг дийлэх,

	Эрдэм ихт мянгыг давах.

	 

	Мэдлэг сайт мянган замтай.

	 

	Эрдэмт хүү — эцгээ давах

	 

	Мунхгаар бэдэх — 

	Мундахгүй бүдрэх.

	 

	Өөд муут багшаас

	Өөрийн хар толгой илүү.

	 

	Эргүү тэнэг өөрийгөө магтах.

	 

	Ухаантны үйлсэд сэтгэл сэргэх.

	 

	Эргүүгийн нүгэлд зүрх шимшрэх.

	 

	Тэнэг тэнэгээ түнэр харанхуйд олох.

	 

	Алт зэвэрдэггүй,

	Ухаант ярвайдаггүй.

	 

	Өнгө — нүдэнд чимэг,

	Ухаан — сэтгэлд чимэг.

	 

	Ухаан муутнаас үхэр чулуу дээр.

	 

	Мэргэн ухаан — мянган замтай.

	 

	Царайг нь ажихаар

	Ухааныг нь цэгнэ.

	 

	Ухаан сайтыг тунгаахад

	Ухаан мулгуу дуусгах.

	 

	Тавтиргүй хүлэг туурайгаа мултлах,

	Чалчаа хүн тархиа хагалах.

	 

	Нохой хуцахыг тэмээ анзаардаггүй.

	 

	Хагархай шилийг наадаггүй,

	Хар тэнэгт зөвлөдөггүй.

	 

	Өөдгүй хүнд өдөр бүхэн — баяр.

	 

	Тэнэгийн үмхсэн хоолыг

	Ухаант булаах.

	 

	Эргүүгийн санаа аман дээрээ,

	Ухаантны санаа үйлс дээрээ.

	 

	Ухаантад нэг үг хэлэхэд тунгаах,

	Эргүүд түм хэлэхэд ангайх.

	 

	Ухаан хүч заяах,

	Хүч зориг заяах.

	 

	Ухаантны унасан хүлэг цуцдаггүй,

	Өмссөн хувцас урагддаггүй.

	 

	Тэмээн чинээ биетэй байхаар

	Товчин чинээ ухаантай бай.

	 

	Үнэнээр явбал сарнай болж дэлгэрэх,

	Үйлсгүй явбал үнс болж замхрах.

	 

	Бухыг эврээс нь,

	Хүнийг үгнээс нь барих,

	 

	Харвал бүү нуу,

	Хараагүй бол бүү ярь.

	 

	Үгийн богино ончтой.

	 

	Алттай гэсэн газар

	Гууль заяасангүй гэгчээр.

	 

	Аятай үг — амтат бал.

	Сайн үг — сэтгэлд чимэг.

	 

	Үнэн үг — цэцэг,

	Худал үг — зангуу.

	 

	Амтат будаагүй бол

	Аятай үг хэл.

	 

	Мэдэхийг мэрий,

	Мэтгэхийг аяд.

	 

	Аянчин атныхаа занг анддаггүй.

	 

	Үзүүрлэсэн харандаа

	Илдээс хурц.

	 

	Болгоохгүй харахад эндэх,

	Бодлогогүй ярихад гэнэдэх.

	 

	Эрийн чимэг — сахал,

	Үгний чимэг — цэц.

	 

	Худал хэлж амьдрахаар

	Үнэн хэлж үх.

	 

	Аядаж ярих — аминд тустай.

	 

	Буруу эхэлсэн үйлс

	Бүтэлгүй дуусах.

	 

	Үгээрээ амлахаар

	Үйлсээрээ тусал.

	 

	Цэнэсэн үг — цайз,

	Чалчсан үг — гай.

	 

	Муу хөл зам гутаах,

	Муу үг зон сарниах.

	 

	Буудай харсан хүн

	Арвайгаа худалдах.

	 

	Шулуун сум шууд тусах.

	 

	Үйлсийн үнэнийг

	Үй зон дэмжих.

	 

	Үнэн үг галд шатдаггүй

	Усанд живдэггүй.

	 

	Өгүүлэхийн өмнө үгээ цэгнэ.

	 

	Илдийн шарх аньдгаас

	Үгний шарх эдгэдэггүй.

	 

	Үгэндээ хүрвэл үнэ хүнд олох.

	 

	Амнаас алдсан үгийг

	Аргалж тогтоодоггүй.

	 

	Асууж лавлах — нүгэл болдоггүй.

	 

	Худалчийн үнэн хэлснийг

	Хуудуутай гэж тооцох.

	 

	Үг бал ч заяана, үйл ч заяана.

	 

	Олсны урт нь,

	Үгний цөөн нь дээр.

	 

	Үхэвч үнэнийг өч.

	 

	Өвчний муу базлах,

	Үгний муу ховлох.

	 

	Олон хоосон үгнээс

	Олигтой нэг дээр.

	 

	Муу үг могойн хороос дор.

	 

	Айгаад амиа авардаггүй.

	 

	Цувцаатыг зодоход нүцгэний яс янгинах.

	 

	Утаагүй уулгүй,

	Бодолгүй залуугүй.

	 

	Өөрийгөө арсланд тооцвол

	Өрөөлийг бард тооц.

	 

	Сумласан буунаас нэг хүн

	Хоосон буунаас зуун хүн айх.

	 

	Өргөс үнэртэн болдоггүй,

	Хулчгар баатар болдоггүй.

	 

	Арслангийн арьс илжигт дараа.

	 

	Үнэг бүр сүүлээрээ гайхуулах.

	 

	Суманд өртөөгүй хүн

	Буунаас айдаггүй.

	 

	Хүлэгтэй хүн — жигүүртэй.

	 

	Өлсөж үхэхээс урьд тэвдэж сүйрэх.

	 

	Шархгүй баатар байдаггүй.

	 

	Малын цоохор гаднаа,

	Хүний заль дотроо.

	 

	Дайны дараа баатар олшрох.

	 

	Үргэмтгий хүлэг сүүдрээсээ бусгах.

	 

	Нохой хотондоо баатар.

	 

	Хоёр шонхор уралцахад

	Хэрээнд зууш заяах.

	 

	Баатрыг дайнд,

	Мэргэнийг анд таних.

	 

	Хулчгар гэртээ эр бар.

	 

	Баатар нэг үхэх,

	Хулчгар байнга үхэх.

	 

	Сөхөрч амьдрахаар зогсож үх.

	 

	Бүтэлгүй замчаас бороохой дээр.

	 

	Урилгагүй ирээд — хүндлүүлэхгүй гарах.

	 

	Инээж ярьдаг эрээс ай,

	Уйлж ярьдаг эмээс болгоо.

	 

	Тэвчээр — шижир алт.

	 

	Атаа өөрт гай,

	Аюул түмэнд гай.

	 

	Өрөөлийг сургахаас өмнө

	Өөрийгөө цэгнэ.

	 

	Номхон илжгийг ноологч мунддаггүй.

	 

	Зангуу өөрийгөө цэцэг,

	Цуу өөрийгөө бал гэх.

	 

	Ажил сайтад атар газар өегших,

	 

	Өөдтэй хүмүүжил — өвгөдийг хүндлэх.

	 

	Эрх тугал тэллэх.

	 

	Утаагүй галгүй,

	Алдаагүй залуугүй.

	 

	Өөхөлсөн илжиг эзнээ өшиглөх.

	 

	Зоригт өөрийгөө зэмлэх,

	Хулчгар андаа зүхэх.

	 

	Өөд муут үйлдэх нүгэлдээ гаарах.

	 

	Санаа сайтыг гуйхад наашаа харах,

	Санаа муутныг гуйхад цаашаа эргэх.

	 

	Өөрийгөө цэгнэж өрөөлийг зэмлэ.

	 

	Бор шувуу будаа идэхэд

	Бүднэ буруудна гэгчээр.

	 

	Бөөсөндөө уурлаж дээлээ шатаах.

	 

	Дарууд — магтаал,

	Барданд — зэм.

	 

	Зэвд төмөр сүйрэх,

	Зовлонд хүн сүйдэх.

	 

	Үйлэнд өртсөн хулан

	Үрээ мартах.

	 

	Гүймтгий хүн халтирах,

	Инээмтгий хүн уйлах.

	 

	Хуурамч хүнээс үнэнч гөлөг дээр.

	 

	Эргэх замаа олбол

	Төөрөх нүгэл болдоггүй.

	 

	Аргал дотроос сувд хайдаггүй.

	 

	Борооноос зугтаж цасанд өртөв гэгчээр.

	 

	Баярлахад залуужих,

	Гунихад өтлөх.

	 

	Сайнаас буян,

	Саараас бузар.

	 

	Сайн — алдраар дуурьсах,

	Саар — нүглээр дуусах.

	 

	Санд хүрвэл бузартах,

	Саартай нөхөцвөл тарчлах.

	 

	Олз шагайгаар,

	Үйл өвдгөөр татах.

	 

	Сайнтай ханьсвал санасандаа хүрэх,

	Саартай ханьсвал нүүрээ барах.

	 

	Тэнгис туулаад шалбаагт унав гэгчээр.

	 

	Өрөөлийг шатаах гэвэл

	Өөрөө үнсэн товрог болох.

	 

	Өөдтэйд туслахад үнэлэх,

	Өөдгүйд туслахад ангайх.

	 

	Арилжааны бэлэн нь дээр.

	 

	Нохойн хар, цагаан ялгаагүй.

	 

	Сайны үг — цөцгий,

	Саарын үг — зовлон.

	 

	Мориноосоо буугаад

	Илжгэн дээр мордов гэгчээр.

	 

	Хангинуур сүхээр

	Хад чулуу хагалдаггүй.

	 

	Санаа сайтын царай сайхан.

	 

	Хөмсгөө засах гэж нүдээ сохлох.

	 

	Боохойн санаанд бүрхэг өдөр.

	 

	Шумуулын чинээн дайсныг

	Зааны дайтайд тооц.

	 

	Атаатан нууцыг чинь задраах,

	Анд алдааг чинь засах.

	 

	Атаатанд бүү итгэ,

	Усанд бүү найд.

	 

	Ойрын отсон анд

	Холын дайснаас дор.

	 

	Хоёр хутга нэг хуйд багтдаггүй.

	 

	Хоёр ураг уралцахад

	Холын хүн хожих.

	 

	Өөдтэй нөхөр өөрийг чинь гэх,

	Өөдгүй нөхөр хөрөнгийг чинь гэх.

	 

	Анд зандрах,

	Атаатан зусардах.

	 

	Анд өөдөөс харах,

	Атаатан араас отох.

	 

	Эв эвээрээ,

	Үнэн үнэнээрээ дээр.

	 

	Эв сайтыг бурхан таалах,

	Эв муутныг бурхан тамлах.

	 

	Түмэн анд олондохгүй,

	Нэг дайсан цөөдөхгүй.

	 

	Өөхтэй махыг таваглахад,

	Өөдтэй нөхрийг зөвлөхөд таних.

	 

	Хоёр ураг зодолдох — 

	Холын хүнд зугаа болох.

	 

	Атаатанд өртсөн хүн

	Анд нөхөр эрэх.

	 

	Өөдгүй нөхрөөс бороохой дээр,

	Өнгөгүй цэцгээс навч дээр.

	 

	Эд олох амар ч

	Эвтэй явах бэрх.

	 

	Андын сайн ахтай тэнцэх.

	 

	Андаа бүү саатуул, ажлыг нь алдуулна,

	Атаатнаа бүү саатуул нууцаа алдана.

	 

	Өөгүй нөхөр эрэх — 

	Өөрөө ганцаар хоцрох.

	 

	Өрөөлийн үүдийг өшиглөвөл

	Өөрийнхөө хаалгыг хэмхлүүлэх.

	 

	Нохойг зуухгүй,

	Хүлгийг өшиглөхгүй гэж бүү найд.

	 

	Уулыг өндөр гэж бүү ухар, явбал давна.

	Өштнийг дийлдэхгүй гэж бүү шантар, тэмцвэл ялна.

	 

	Өөрийгөө үнэлдэггүй хүн

	Өрөөлийг хүндэлдэггүй.

	 

	Дөлгөөн уснаас хичээ,

	Доогуур харагчаас болгоо.

	 

	Өштөнд сүнсээ өгсөн ч

	Нууцаа бүү нээ.

	 

	Атаатан ганц ч аюул нь багаддаггүй.

	 

	Буруулж орхисноос буруу хар.

	 

	Анд уйлахад атаатан инээх.

	 

	Андад шивнэсэн нууц

	Атаат дайсанд алдрах.

	 

	Хардвал хань нөхдөөсөө хагацах.

	 

	Шувууны хүч жигүүртэйдээ,

	Хүний хүч нөхөдтэйдөө.

	 

	Могойн толгойг зулзагад нь няц дар.

	 

	Чоно харсан нохой эвсэх.

	 

	Би, би... чи, чи...-гээс

	Бөөн хэрүүл үүдэх.

	 

	Анх уулзаад танилцав,

	Ахиж уулзаад урагсав гэгчээр.

	 

	Андгүй хүн — давсгүй хоолтой адил.

	 

	Өштөндөө үхэл хүсэхээр

	Өөрөө урт насал.

	 

	Урагшгүй андаас

	Ухаантай дайсан дээр.

	 

	Хар эсгий цагаан болдоггүй,

	Хуучин дайсан нөхөр болдоггүй.

	 

	Өрөөлийн хувцас түргэн халтартах,

	Өөрийн хүлэг амархан хөлрөх.

	 

	Өвдсөн шүдийг сугал,

	Өөдгүй хөршөөс сал.

	 

	Хар гэртэй ч хайлган сэтгэлтэй яв.

	 

	Ханаа шийрлэхээс урьтаж

	Хөршөө сонго.

	 

	Найр хийхэд наргигчид мундахгүй.

	 

	Хөрш сайт жаргах,

	Хөрш муут зовох.

	 

	Ус уусан үнээнээс сүү,

	Ус шимсэн могойноос хор.

	 

	Үхэр унаж айл хэсдэггүй.

	 

	«Сайн» хөршөөсөө асуухаар

	Саваа уудал.

	 

	Уригдаагүй зочин олбоггүй.

	 

	Өөд сайтыг будаагаар,

	Өөдгүй мууг цөвдлөөр дайлах.

	 

	Хөршид заяасан үйл

	Хатавчаар орж ирэх.

	 

	Хоолтой бол яриатай.

	 

	Галаараа оролдвол унтраах,

	Хөршөөрөө гоочилбол нүүлгэх.

	 

	Зүхүүлж бал идэхээр

	Зоргоор шороо үмх.

	 

	Хоолны сайныг идсэн,

	Замын мууг туулсан мэдэх.

	 

	Заяа муудахад

	Зутанд шүд таших.

	 

	Өлссөн тэмээ

	Өргөс үмхэх гэж гүрдийх.

	 

	Өө сэв эрэгчид

	Үнээний сүү цустай харагдах.

	 

	Өлсөөгүй хүн

	Өег талхны амт мэддэггүй.

	 

	Өнөөдрийн өндөг

	Маргаашийн тахианаас дээр.

	 

	Арвай, буудай алт болох,

	Алт, мөнгө чулуу болох гэж бий.

	 

	Уулын чимэг — хад,

	Толгойн чимэг — гэзэг.

	Огторгуйн чимэг — од,

	Эрийн чимэг — сахал.

	Бүсгүйн чимэг — гэзэг.

	Цөлийн чимэг — нуур,

	Нуурын чимэг — хун.

	Огторгуйн чимэг — нар, сар.

	 

	Хүний сайхан царайнаасаа,

	Царайны сайхан нүднээсээ,

	Амны сайхан хэлнээсээ,

	Хэлний сайхан үгнээсээ.

	 

	Үглээ хүн өтлөх нь түргэн.

	Азарга зүглээгүй газар өөд

	Унага хүрэх.

	 

	Өвгөдийг үл сонсогч

	Улихаас буцдаггүй.

	 

	Үрсийг үл энэрэгч

	Өвгөдийг хүндэлдэггүй.

	 

	Эндэх залуугийнх,

	Өршөөх өвгөдийнх.

	 

	Идэр ажиллахаар ирэх,

	Өвгөн идэхээр ирэх.

	 

	Тарган хонины амь богино.

	 

	Үйлээ үзэхэд бурхнаа зүхэх.

	 

	Эрүүл биед

	Эдлэх жаргал заяах.

	 

	Өөд болсныг уйлаад босгодоггүй.

	 

	Өвдөх амар,

	Эдгэх бэрх.

	 

	Эрүүл биет эрх тааваараа.

	 

	Үхэшгүй мөнх гэж

	Үйзэн хорвоод үгүй.

	 

	Өвдөмтгий хүн өөнтөгч.

	 

	Хуншгүйтэд бүү ойрт,

	Хамуутайд бүү хавьт.

	 

	Үс нь бууралтсан ч

	Ухаан нь заяасангүй гэгчээр.

	 

	Үс цайх — үхэхийн дохио.

	 

	Өрөө нуувал илрэх,

	Өвчнөө нуувал зовох.

	 

	Эрүүл байя гэвэл идэхээ тат,

	Хүндлүүлж явъя гэвэл чалчихаа тат.

	 

	Үхсэн үнээ үргэлж сүүтэй.

	 

	Талахын эцэст өлсөх,

	Дамлахын эцэст өртөх.

	 

	Чоногүй уулгүй,

	Хулгайчгүй улсгүй.

	 

	Эвэр ирэгтээ дараа болдоггүй.

	 

	Шувуугүй газар

	Илжиг гургалдай болох.

	 

	Үнс овоо болдоггүй,

	Цас гүвээ болдоггүй.

	 

	Могой мурилзавч нүхэндээ шулуусаж орох.

	 

	Салхины дараа бороо,

	Тоглоомын дараа зодоон.

	 

	Нугасгүй нуурт цүүцэл ноён.

	 

	Илжиг эзэндээ үхэл,

	Хүлэг эзэндээ жаргал хүсэх.

	 

	Нохойн араас,

	Хүлгийн урдаас дөх,

	 

	Сохрын гарт бөөс өртөв гэгчээр.

	 

	Нохой олон ч хуцах нь адил.

	 

	Намгийн мэлхий тэнгэрт дүүлдэггүй.

	 

	Эхнэргүй бол буянгүй,

	Үргүй бол жаргалгүй.

	 

	Тэмээгээр баян бол эрдэнээр баян.

	 

	Хармаан нимгэнтэйд хань цөөн.

	 

	Алт мөнгө цайдаггүй,

	Аав ээж алздаггүй.

	 

	Залхуу хоолонд адтай,

	Зүтгэлт ажилд идтэй.

	 

	Ихээс бага,

	Багаас аятай дээр.

	 

	Хүнээр оролдвол зовох,

	Сүүгээр тогловол зүдэх.

	 

	Нэг үг багадаж

	Хоёр үг олдох.

	 

	Уранд өгвөл гараа тат,

	Ухаантанд өгвөл амаа тат.

	 

	Мөнгөнд шунавал бузартах.

	 

	Аавын амьдад хүнтэй танилцах,

	Агтын шандастайд харгуй туулах.

	 

	Үйл мэддэггүй хүн

	Өмдгүй шалдрах.

	 

	Ам хэлээ хичээвэл

	Амь насаа уртасгах.

	 

	Тавтиргүй хүлэг чулуунд бүдрэх,

	Танаггүй чалчаа толгойгоо баллах.

	 

	Харахад гайхамшигтай ч

	Хавьтахад нүгэлтэй.

	 

	Шүд муут зөөлнийг хайх.

	 

	Ухаант гараараа,

	Мангуу амаараа бүтээх.

	 

	Зун ухаангүй алмайрах,

	Өвөл хоолгүй гиюүрэх,

	 

	Овсгоот эрийн

	Үгс, үйлс дүйх.

	 

	Хүн нэрээ бодож зовох,

	Тэмээ ачаагаа дааж зүдэх.

	 

	Зах руу мөнгөгүй явахаар

	Булш руу нөмрөггүй бэд.

	 

	Харамч баяныд очихоор

	Буянт уул өөдөө алх.

	 

	Айлчлах олдвол хүндлэх багасах.

	 

	Толгойн зовлон сахлаасаа эхлэх.

	 

	Хоёр гөрөөсний толгойг

	Нэг тогоонд чанадаггүй.

	 

	Үрээ, тэжээгч нь

	Жороогоо, эзэн нь анддаггүй.

	 

	Эхнэр сайт зугаалгад явдаггүй,

	Эхнэр муут оршуулгад очдоггүй.

	 

	Хэрээ үрээ «цагаан» гэх,

	Зараа үрээ «булцгар» гэх.

	 

	Түмний нулимснаас нуур тогтох

	 

	Зөгийн хор амсаагүй хүн

	Балын амт мэддэггүй.

	 

	Бузраар хураахаар цэврээр бэд.

	 

	Болгоомжтой яривал хэл — хэрэм,

	Бодлогогүй чалчвал хэл — гай.

	 

	Явсан хүн олз олох,

	Суусан хүн гуйлга гуйх. 

	 

	Зүтгэлт ажилд идтэй,

	Залхуу хоолонд адтай.

	 

	Бүсгүйн сайн

	Бор гэрээс заяах.

	 

	Хойд эх — эх орлодоггүй,

	Хайлсан цас — унд болдоггүй.

	 

	Хүлэг авахаасаа урьд

	Хударгаа зэх.

	 

	Уйлах газар инээдэггүй.

	 

	Уйлаангүй үхэл,

	Маргаангүй найр байдаггүй.

	 

	Буянаас алдар,

	Бузраас гутамшиг.

	 

	Арвай тариад буудай хураадаггүй.

	 

	Эвсэг нохой чоно барих.

	 

	Шувууг хоолоор хуурах,

	Хүнийг үгээр аргалах.

	 

	Эд хөрөнгөөр баахан ч

	Нэр төрөөр өөдрөг яв.

	 

	Эрдэнийн сарнай

	Ургасан газраа үнэгүй.

	 

	Худал уран ч

	Үнэнд хавьтдаггүй.

	 

	Харахад гайхамшигтай ч

	Хавьтахад нүгэлтэй.

	 

	Нохой олон ч хуцах нь адил.

	 

	Тэмээ гүдгэрээ,

	Могой муруйгаа мэддэггүй.

	 

	Өтөлсөн чоно

	Өл хоолгүй өлбөрөх.

	 

	Хуурай ассан газар

	Нойтон ноцох.

	 

	Эргүү сонссоноо,

	Сохор атгаснаа мэдэх.

	 

	Цагаан загастай гэсэн газар

	Жараахайгүй хоцров гэгчээр.

	 

	Өлөн гарч гүйх,

	Нүцгэн зугтаж орох.

	 

	Ядахад гол ширгэв,

	Халууцахад сүүдэр арилав гэгчээр.

	 

	Ухаантай бол ухаанаараа ханд,

	Ухаангүй бол зүйр, цэцэн үгээр ханд.

	 

	Цагийн аясыг

	Цагаан сарын өдрөөр шинжих.

	 

	Барих сүмийн өндөр

	Ухах нүхнээсээ хамаарах.

	 

	Амархан заяасан чулуу

	Алга зүсэх.

	 

	Зөвлөж шидсэн чулуу

	Хол тусах.

	 

	Хоолгүй мацаг барих,

	Ажилгүй маань унших.

	 

	Цөлийн чимэг — нуур,

	Нуурын чимэг — хун.

	 

	Хүний сайхан царайдаа,

	Царайны сайхан харцандаа.

	 

	Залхууд хоол заяадаггүй.

	Заяав ч үмхээс хэтэрдэггүй.

	 

	Тэмээ нэгэндээ ээлтэй ч

	Тийрч хазах бий.

	 

	Хоёр азарга өшиглөлцөхөд

	Хоорондуур нь орсон илжиг үрэгдэх.

	 

	Хотол олноор дэмжвэл

	Хүлэг морио гаргах.

	 

	Ус үзэлгүй өмдөө бүү шуу.

	 

	Сайн эрийн садныг асуудаггүй.

	 

	Үнэгний голсныг арслан амсдаггүй.

	 

	Хундан цагаан хониноос

	Хар цагаан хурга төрөх.

	 

	Зан сайтын зам өлзийтэй.

	 

	Нохой муугаа чононоос нуух.

	 

	Үнэтэйг авах гэвэл

	Өөдтэйг сонго.

	 

	Бороохойгүйд нударга — зэвсэг.

	 

	Хоормог гуйвал аягаа бүү нуу.

	 

	Удаан ниссэн шувуу

	Буух газраа эндүүрэх.

	 

	Өврөөс гулссан түрийнд тогтох.

	 

	Ажил ундрахад нүүрс,

	Дархан олшроход төмөр дутах.

	 


УЗБЕК

	Эрвээхэй цэцгээ гэж гуних,

	Гургалдай дуугаа гэж гансрах.

	 

	Оргодол нэргүй,

	Хулчгар хүндгүй.

	 

	Эвгүй бол хүчгүй.

	 

	Ойрын хөрш

	Холын ургаас дээр.

	 

	Эд цайдгаас

	Эрдэм гунддаггүй.

	 

	Баян баянаа бараадах,

	Ус эргээ дагах.

	 

	Атаатны хишигт аюул шүглээстэй.

	 

	Ухаанаас үнэтэй эрдэнэ байдаггүй.

	 

	Өвдсөн хүнд ярих төвөг,

	Ядарсан хүнд тоглох яршиг.

	 

	Буудай байвал туухай олдох.

	Толгой байвал тоорцог олдох.

	 

	Сайныг дагавал тус,

	Саарыг дагавал гай.

	 

	Бардмын гэрт бүү шагай,

	Ихэмсгийн хуримд бүү оч.

	 

	Ам сайтад будаа аягал,

	Ам муутанд чулуу үмхүүл.

	 

	Хөлөртлөө зүтгэвэл

	Хөрсөн дээр алт ургах.

	 

	Нялуун үгэнд үнэн хомс.

	 

	Царайд нь бишрэхээр

	Ухаанд нь шүт.

	 

	Санаа сайтын сэтгэл ариун.

	 

	Хийж эхэлбэл хичээж дуусга.

	 

	Атаатан нууцыг анах,

	Анд алдаа засах.

	 

	Хол явахад хоолоо базаа.

	 

	Нүд хулчгар,

	Гар баатар.

	 

	Хар шороо шаазан болдоггүй,

	Харийн хүн ураг болдоггүй.

	 

	Хоосон толгой — 

	Хатсан гуа.

	 

	Эргүү өөрөө мэддэггүй ч

	Ухаантныг сонсдоггүй.

	 

	Уур — дайсан,

	Ухаан — анд.

	 

	Алуурчны хилэн —

	Аюулт могойн хор.

	 

	Тамлах хорихоос дор.

	 

	Андгүй толгой давсгүй хоолтой адил.

	 

	Өлөн хүүхэд цатгалантай нааддаггүй.

	 

	Муу үг чихэнд чийр.

	 

	Өгөхөд нэг олдох,

	Авахад зуу цөөдөх.

	 

	Арав хэмжиж нэг огтол.

	 

	Эр хүн үгнээсээ буцдаггүй

	Эр арслан мөрөөрөө эргэдэггүй.

	 

	Хоолгүй айл байдгаас

	Хэрүүлгүй айл байдаггүй.

	 

	Санаа сайтад хорвоо уужуу,

	Сувдаг сэтгэлтэд ертөнц давчуу.

	 

	Галгүй утаагүй,

	Нүгэлгүй эргүй.

	 

	Эвгүй бол амьдралгүй.

	 

	Өөдгүй нөхөрт өөрөө олхиогүй.

	 

	Өршөөсөн чоно

	Өр хадрах.

	 

	Өөртөө сайныг хүсвэл

	Өрөөлд нүгэл бүү үйлд.

	 

	Эх орноосоо хагацавч

	Эгэл зоноосоо бүү ангижир.

	 

	Гэрийн чимэг хогшил,

	Хүний чимэг хувцас.

	 

	Итгэлгүй амьдрах — 

	Жаргалгүй бэдэх.

	 

	Үйлсийн муугаас нулимс асгарах,

	Үйлсийн сайнаас ам хөдлөх.

	 

	Хөрс баян бол хотол баян.

	 

	Өөд муут үхсэнийг өшиглөх.

	 

	Мэдлэг муут ажилгүй,

	Ажил муут хоолгүй.

	 

	Мэдлэг — ухааны дэнлүү.

	 

	Шижир алт зам дээр хэвтдэггүй,

	Сайн үйлс талаар өнгөрдөггүй.

	 

	Ганц модоор гэр барьдаггүй.

	 

	Цох үрээ цагаан гэх,

	Зараа үрээ зөөлөн гэх.

	 

	Явсан нь зам туулах,

	Суусан нь газар элээх.

	 

	Хөрснөөс алт.

	Хүнээс заль.

	 

	Өргөснөөс үнэртэн заяадаггүй.

	Эргүүгээс баатар гардаггүй.

	 

	Гар урантайн гэдэс цатгалан.

	 

	Ухаанаа нэм,

	Уураа тат.

	 

	Сайнтай нөхөц,

	Саараас зайл.

	 

	Авахдаа магнай нь тэнийх,

	Өгөхдөө сүнс нь зайлах.

	 

	Уур хүрэхэд ухаан зайлах.

	Үхэх нь дөхсөн ямаа

	Яргачнаа өдөх.

	 

	Эх орноо хамгаалж

	Эрийн цээнд хүрэх.

	 

	Эцгийн өсгөсөн - зэв ирлэх,

	Эхийн өсгөсөн - дээл оёх.

	 

	Ямаа амиа гэх,

	Яргачин өөхийг нь гэх.

	 

	Тэмээ байвал тэн олдох.

	 

	Хүлэг эзнээ анддаггүй.

	 

	Үхрийн алаг гаднаа,

	Хүний эрээн дотроо.

	 

	Үгийн чимэг — цэц.

	 

	Муруй мод шулуусаж ургадаггүй.

	 

	Ус авчраад буруудах,

	Домбо хэмхлээд зөвдөх гэгчээр.

	 

	Атаатнаас айгч дайсны анд,

	Ардаа хайрлагч зоригтны нөхөр,

	 

	Нойр хөнгөнт бүхнийг бүтээх,

	Нойр ихт бүтлээ алдах.

	 

	Бодож яривал магтуулах,

	Болгоомжгүй чалчвал мадлуулах.

	 

	Арвич тос тамшаах,

	Ховдог шороо үмхэх.

	 

	Өчүүхнийг ойлгодоггүй хүн

	Ихийг үнэлдэггүй.

	 

	Өөрийн цоорхойг ажилгүй,

	Өрөөлийн нөхөөсийг шоолох.

	 

	Сүүнд түлэгдсэн хүн

	Тараг идэхдээ үлээх

	 

	Эвсэг зон уул нураах.

	 

	Урдхаа хардаггүй хүн

	Эрэгт нисэж сүйрэх.

	 

	Амаан жимийх —

	Аминд тустай.

	 

	Шөнө сар,

	Өдөр ухаан хэрэгтэй.

	 

	Эзнийг нь хүндэлбэл

	Нохойг нь хоолло.

	 

	Тэнэмхий хүн таварцаглах нь их.

	 

	Хулчгарын эхнэр байхаар

	Баатрын бэлэвсрэгч бол.

	 

	Хогийн үр болсноос

	Буудайн сүрэл байсан дээр.

	 

	Муу морьтой мунгинахаар

	Майжгий хөлөөрөө алх.

	 

	Эдэнд шунаж эхнэр болохоор

	Авсанд орж булуулсан дээр.

	 

	Худал хэлж амьдарснаас

	Үнэн хэлж үхсэн дээр.

	 

	Өвдөг сөгдөж амьдарснаас

	Өөдрөг явж үхсэн дээр.

	 

	Чулуу жижиг ч, тархиндаа зөв.

	 

	Жалавч тогоо халимхай,

	Залуу эхнэр тэвдэмхий.

	 

	Эх үр хоёр — 

	Эрдэнийн сарнай, алтан зул хоёр.

	 

	Ухааны хэмжүүр — урагштай сэтгэх.

	 

	Үхсэн бух сүхнээс далдирдаггүй.

	 

	Эдийн их үрэгдэх нь амар,

	Эдийн хомс үлдэх нь ахиу.

	 

	Залуу хүн «явахаараа»,

	Хөгшин хүн «үхэхээрээ» айлгах.

	 

	Идрийн гар — арслангийн сарвуу.

	 

	Ноорхой дээлтийг нохой зуух.

	 

	Үржилт хөрсөнд ус гарзгүй.

	 

	Аятай үгэнд могой уярна,

	Аюултай үгэнд хутга сугарна.

	 

	Баатрыг тэтгэвэл буян болох,

	Нохой тэжээвэл балаг тарих.

	 

	Хотлоор үлээвэл хуй дэгдэх.

	 

	Баяныг гоёход ширтэх,

	Баахныг гоёход хардах.

	 

	Эрийн сайнд эрдэм хомсдох.

	 

	Жороо морьтод замчилдаггүй.

	 

	Өргөсгүй сарнайгүй,

	Дунгүй сувдгүй.

	 

	Өштний инээмсэглэлд бүү итгэ.

	 

	Өштний өмнө уруу бүү царайл.

	 

	Өлөгчин чоногүй гэж бүү ярь,

	Эрэг дор чинь отож байгаа.

	Өстөн дайсангүй гэж бүү бод,

	Өвдөг дор чинь анаж байгаа.

	 

	Өрөөлд хүлгээ бүү өг,

	Өгвөл эмээллэв гэж бүү уцаарла.

	 

	Андынхаа үгийг анзааралгүй бүү орхи,

	Анхааралгүй орхивол толгойгоо бүү мааж.

	 

	Баяны худгаас ус бүү уу.

	 

	Ажил хийхгүй бол

	Амралт олдохгүй.

	 

	Ташуурдаж морио зовоохоор

	Тэжээж морио эдэл.

	 

	Замаа мэдэхгүй бол газарчаа бараад,

	Өөдгүйгээс гуйвал өөрөө адлуулах.

	 

	Ажлаас булзахаар

	Аашлуулахаас болгоо.

	 

	Царайг нь ажихаар

	Сэтгэлийг нь танд.

	 

	Хэлэх гэж тэвдэхээр

	Хийх гэж түргэл.

	 

	Их явснаас асуухаар

	Илүү үзсэнээс лавла,

	 

	Мангууд үг бүү гарзад,

	Чулуунд хадаас бүү хад.

	 

	Өглөө хийгээгүйг үдэш гүйцээдэггүй,

	Үдэш гүйцээгээгүйг үүрд бүтээдэггүй.

	 

	Савсга муутай ханьсах — 

	Сайн нэрээ гутаах.

	 

	Бэрийг авч ирэхэд нь,

	Сүйг хэмжиж үзэхэд нь аж.

	 

	Гөлгийг зуухгүй гэж бүү сана

	Хүлгийг өшиглөхгүй гэж бүү итгэ.

	 

	Бүтэлгүй зүтгэх — биеэ зовооно.

	 

	Өөд муутны гай

	Өртөө газар түрүүлэх.

	 

	Эргүү түр амьдрах,

	Эрдэмт түм наслах.

	 

	Удаасан ажил

	Ус цасанд авхуулах.

	 

	Хөл хоолонд хүргэх,

	Хэл гайд хөтлөх.

	 

	Нохойнхоо занг эзэн нь анддаггүй.

	 

	Ганц хуруу хазахад

	Таван хуруу хөндүүрлэх.

	 

	Идэр насанд эндэх,

	Өтөл насанд өршөөх.

	 

	Муу хойд эх үрд зовлон,

	Мулгуу төрсөн эх бүхэнд зовлон.

	 

	Цаснаас зугтаж

	Бороонд шавшуулав гэгчээр.

	 

	Арилсан үүлнээс

	Аадар буудаггүй.

	 

	Сайнаас буян заяах,

	Саараас гай шүглэх.

	 

	Өрөвч эцэгт өөрийн зоргоор.

	 

	Ажлыг нь булаах — 

	Амыг нь таглах.

	 

	Муу нөхрөөс мод дээр,

	Өгөр мөчрөөс навч дээр.

	 

	Эзэн олонтой сүргээс

	Ирэг осолдох эгзэгтэй.

	 

	Өөдгүй тэрэг замд садаа,

	Урагшгүй хүн айлд дараа.

	 

	Муу газарчнаас муруй мод дээр.

	 

	Өөдгүй анд өштөн болох

	 

	Өдөр бүр гал түлдгээс

	Өдөр бүр будаа иддэггүй.

	 

	Өөдөө нулимсан цэр

	Өөрийн нүүрэн дээр пялхийх.

	 

	Харимхай хадланч

	Хадуур шилэх нь их.

	 

	Сонсохыг хичээж, ярихыг аяд.

	 

	Таарсан ташуур

	Толгой, өгзгөөр татах.

	 

	Давс амсвал хужир луу бүү нулим.

	 

	Өстнөө өршөөх — 

	Өөрөө энэлэх.

	 

	Өрөөлийн тугалыг хөнөөвөл

	Өөрийн бух сүйрэх.

	 

	Өнгөрсөн гэмшил

	Өөдлөхөд нэмэргүй.

	 

	Бэлчээргүй бол малгүй.

	 

	Сүх далайтал хожуул амрах.

	 

	Сартайд хөлөө жий,

	Нартайд цээжээ ээ.

	 

	Унах хүлгийг

	Урагтайгаа зөвлөж ав.

	 

	Хүлэг авахдаа унаж шинж,

	Эхнэр авахдаа ажиж сонго.

	 

	Тогоо авахдаа тогшиж үз,

	Мал авахдаа ажиж шинж.

	 

	Үнэн — илдээс хурц.

	 

	Үнэн үг чулуу бутлах,

	Үйлсгүй үг толгой хагалах.

	 

	Өрөөлийг хардахаар

	Өөрийгөө хичээ.

	 

	Туулсан амьдрал — 

	Тавьсан сум.

	 

	Бор шувуу будаа цөлмөхөд

	Бүднэ буруудав гэгчээр.

	 

	Шувуу шувууныхаа жиргэхийг анддаггүй.

	 

	Хоосон толгой хар чулуунаас дор.

	 

	Буудайн зам тээрэмд.

	 

	Ажилсаг хүн амттан хүртэх,

	Алмайрагч хүн толгойгоо маажих.

	 

	Галаа гоочилбол бөхөөх,

	Хөршөө оролдвол дүрвээх.

	 

	Хагацал үхлээс хэцүү.

	 

	Амрагаасаа хагацсан хүн долоон жил уйлах,

	Ардаасаа хагацсан хүн насан турш энэлэх.

	 

	Илдээс олсон шарх эдгэдгээс

	Үгнээс олсон шарх аньдаггүй.

	 

	Өргөсгүй сарнайгүй,

	Төвөггүй ураггүй.

	 

	Өмхөрсөн мод өтөнд идэгдэх.

	Шалихгүй үйлэнд сөхөрвөл

	Давахгүй үйлэнд сүйрэх.

	 

	Саартай нөхцөж ичгүүрээ барах,

	Сайнтай учирч буянаа дэлгэрэх.

	 

	Өрөөлийн зэс тогооноос

	Өөрийн хар жалавч дээр.

	 

	Тонгойгоод тохойгоо хаздаггүй.

	 

	Өөрийгөө баатар гэвэл

	Өрөөлийг арсланд тооц.

	 

	Эхийн сэтгэл үрд,

	Үрийн сэтгэл талд.

	 

	Үнэн хэлсэн нь алдраар дуурьсах,

	Худал хэлсэн нь цусандаа цацах.

	 

	Жишүү суувч зөв ярь.

	 

	Хулчгарт ичгүүргүй.

	 

	Өөдгүй эр

	Унасан мориныхоо сүүдрээс айх,

	 

	Хутга мохоо ч чихэндээ зөв.

	 

	Санаа муутны царай баргар.

	 

	Түгжээтэй агуулахын

	Түлхүүр тэнгэрт.

	 

	Өөрөө гэмгүй бол

	Өрөөлд халгүй.

	 

	Өнгө нэгтэй цэцэг

	Үнэр өөртэй.

	 

	Сайн бүхэн «гэвч»-тэй,

	Саар бүхэн «гэхдээ»-тэй.

	 

	Санаа сайтын үг шулуун.

	 

	Залхуу хүний гар татанхай.

	 

	Ухаан сайтын үг ончтой.

	 

	Эхнэр олонтынх өдөржингөө нүдэлдэх.

	 

	Мулгуугийн нүд аниастай.

	 

	Илжиг унасны хөл амардаггүй,

	Эхнэр олонтын чих амардаггүй.

	 

	Аймхайд аюул давхцах.

	 

	Өрөөлийг өргөмжилбөл

	Өөрийгөө хүндлүүлэх.

	 

	Сонссоноос харсан итгэлтэй.

	 

	Бухын эвэр дэлсэхэд

	Туурай нь доргих.

	 

	Тэмээн чинээ биеэс

	Будаан чинээ ухаан дээр.

	 

	Ухаан, хүмүүжил хоёр — 

	Угаасаа ихэр хоёр

	 

	Ухаан толгойноосоо хамаардгаас

	Биеэсээ болдоггүй.

	 

	Аятай үг амттанаас илүү.

	 

	Харалган сэтгэл сохроос дор.

	 

	Саарын дайллагаас

	Сайны үг дээр.

	 

	Нохой хуцаад жинд садаа болдоггүй.

	 

	Гаарсан нохой эзнээ хадрах.

	 

	Нохойн заль үнэгэнд нэмэргүй.

	 

	Мориноосоо буувч эмээлээсээ хагацдаггүй гэгчээр.

	 

	Гургалдай цэцэрлэгээ,

	Хүн нутгаа гэх.

	 

	Айлтай бол ачтай.

	 

	Ангайж суухаар 

	Асууж суу.

	 

	Чононд өртдөггүй сүрэг байдаггүй.

	 

	Эрдэм сурах — 

	Энгүй хорвоо эзэгнэх.

	 

	Ичих үхэхээс дор.

	 

	Харваачийг анд,

	Баатрыг дайнд таних.

	 

	Үжирсэн хөвөн эд болдоггүй,

	Ужиг дайсан нөхөр болдоггүй.

	 

	Цатгалан ходоодот өлнийг анзаардаггүй.

	 

	Хөлөрч олсон хоол өег.

	 

	Тугал тонгочоод пүнзнээс холддоггүй.

	 

	Хөдөлбөл хөтөл давах.

	 

	Өөрийгөө үнэлдэггүй хүн

	Үй зоноо хүндэлдэггүй.

	 

	Ухаан сайт үйлсээ бүтээх,

	Ухаан муут хуруугаа хэмлэх.

	 

	Ухаантад — дохио,

	Мангууд — бороохой.

	 

	Ухаан сайт өөрийгөө зэмлэх,

	Ухаан муут нөхрөө зүхэх.

	 

	Ухаант дайсан эргүү андаас дээр.

	 

	Багшаа таньдаггүй шавь

	Бодсоноороо дургих.

	 

	Залхууг сургах — салхинд үглэх.

	 

	Сурах амар,

	Бясалгах бэрх.

	 

	Дээл өмссөнийх,

	Хүлэг унасных.

	 

	Урьсныд айлчил,

	Уриагүйнд бүү шагай.

	 

	Өөдтэй эдлэн — диваажин,

	Өөдгүй эдлэн — там.

	 

	Сайн нөхөр сэтгэлд түшиг,

	Саар анд толгойд шөвөг.

	 

	Хичээж таривал хураах амар.

	 

	Хулганын чинээ дайсантай ч

	Арслангийн чинээ тэнхээтэй бай.

	 

	Онгорхой хаалгаад ч

	Асуулгүй бүү ор.

	 

	Болхи дайсантай ч гэсэн

	Болгоомж сайтай бай.

	 

	Өштөнд сүнсээ өгсөн ч

	Нууцаа бүү нээ.

	 

	Могойн арьс нь зөөлөн ч

	Хор нь бэрх.

	 

	Чимх талхгүй ч

	Цайлган сэтгэлтэй яв.

	 

	Дулаан дээлтэй ч, өвлөөс болгоо,

	Зузаан малгайтай ч нударганаас хичээ.

	 

	Нар мандахыг харах гэвэл

	Нойроо хугасалж бос

	 

	Өрөөлд хүндлүүлье гэвэл амаа барь,

	Эрүүл явъя гэвэл хоолоо тат.

	 

	Баатрыг дайнд таних.

	 

	Хулчгар зуу хулгах.

	 

	Эрийн сайныг зон үнэлэх,

	Алтны үнийг дархан цэгнэх.

	Сарнайн үнийг гургалдай цэгнэх.

	 

	Хальсан цай гол болдоггүй,

	Хурсан од сар орлодоггүй.

	 

	Их хур газар эвдлэх,

	Илүү яриа зон үймүүлэх.

	 

	Хүн төмрөөс бөх ч,

	Сарнайгаас эмзэг.

	 

	Зөвлөсөн хүн энддэггүй,

	Зохисон хувцас үрчийдэггүй.

	 

	Хүн болох амархан ч

	Хүнлэг явах бэрх.

	 

	Хөрөнгө хураахаар ухаанаа нэм.

	 

	Амар эд эрэхээр

	Аятай ажил хай.

	 

	Өөдгүй амьдрахаар

	Олигтой үх.

	 

	Өдөр бүр салгалахаар

	Нэг мөр үх.

	 

	Тогооны хар арилдгаас

	Нэрийн муу салдаггүй.

	 

	Хүний санаа аман дээрээ.

	 

	Жар хүрсэн тэнэгээс

	Зургаан настай ухаантан дээр.

	 

	Өглөгч хүн юмгүйгээ

	Хурдан хүлэг өлнөө мэддэггүй.

	 

	Андад шивнэсэн нууц

	Атаатны чихэнд дуулдах.

	 

	Өргөсний хор үзүүртээ,

	Өштний хор цаанаа.

	 

	⁂

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

	⁂

	ӨГЛӨГИЙН ЭЗНИЙ СОНОРТ

	Манай номын санд байгаа бүх номыг та хүссэн үедээ ҮНЭ ТӨЛБӨРгүй авч уншиж болно.
Аливаа ажлыг хийхэд зардал гардаг шиг уг номын санг бүтээхэд багагүй зардал гарч байгаа.
Та улам олон ном ингэж унших хүсэлтэй бол бидний ажлыг дэмжин манай номын санд НОМоор болон МӨНГӨөр хандив өргөж болно.

	Таны хандивласан мөнгө:

	- хэвлэгдсэн номыг цахим хэлбэрт оруулах,

	- цахимд оруулсан номыг ариутган шүүх,

	- цахим технологийн тоног төхөөрөмж авах,

	- цахим номын санг өргөжүүлэх,

	- цахим номын сангийн чиглэлээр судалгаа хийж, сурч байгаа оюутан судлаачийг дэмжихэд зарцуулагдана.

